
2010-CU İLDƏ AMEA AKAD. Z.M.BÜNYADOV ADINA ŞƏRQŞÜNASLIQ  İNSTİTUTUNUN ELMİ FƏALİYYƏTİ  HAQQINDA

H E S A B A T

Hesabat ilində İnstitut əməkdaşları fərdi plan üzrə çalışmışlar. Elmi tədqiqat işləri İnstitutun ümumi elmi istiqamətinə daxil olan 4 istiqamət, 11 problem, 27 mövzu çərçivəsində aparılmışdır. İnstitutun elmi-tədqiqatla məşğul olduğu istiqamətlər bunlardan ibarətdir:

1. Şərq ölkələrinin tarixi, bu ölkələrdə cərəyan edən ictimai-siyasi, iqtisadi və etnik proseslər, bu ölkələrin beynəlxalq münasibətlər sistemində rolu, Azərbaycanla əlaqələri

2. Şərqin yazılı abidələrinin tədqiqi, tərcüməsi və nəşri. Şərq ədəbiyyat və filologiyasının tədqiqi

3. Yaxın və Orta Şərq ölkələrində fəlsəfə, ictimai fikir və din tarixi. Azərbaycanda islam.

4. Şərq-Qərb sivilizasiyalararası münasibətləri və Azərbaycan

Plan üzrə icra olunan 75 elmi-tədqiqat işindən 33 iş bitirilmiş, qalan 42 işin isə 2010-cu il üçün nəzərdə tutulan hissəsi yerinə yetirilmişdir. Bitirilmiş işlər aşağıdakılardır:

Problem: İranın tarixi, iqtisadiyyatı, ictimai-siyasi vəziyyəti, İran-Azərbaycan əlaqələri

Mövzu: Müasir İranın daxili ictimai-siyasi vəziyyəti və xarici siyasəti

İş: İran İslam Respublikası Məclisinin islamlaşdırma planlarının əsas xüsusiyyətləri (2,5 ç.v.), icraçı – h.e.n. , b.e.i. S.Q.Mirzəzadə, icra müddəti – 2010-cu il.

Tədqiqat işində əsas etibarilə ölkənin müxtəlif sahəsində  islamlaşdırma siyasətinə aid planların həyata keçirilməsindən bəhs olunur. Bu siyasətin aparılması naminə ölkənin müxtəlif sahələrində islamlaşdırma siyasətinə dair qəbul olunmuş hüquqi aktlar və onların əsas müddəaları, o cümlədən cəmiyyətin islamlaşdırılması sahəsində tətbiq olunan  normativ aktlar ətraflı  təhlil olunur.

İş: İranda modernizm cərəyanının ilk azərbaycanlı ideoloqları (1,5 ç.v.), icraçı – k.e.i. Ə.H.Şəfiyeva, icra  müddəti – 2010-cu il.

XIX əsrin ikinci yarısından etibarən İranın Qərb ölkələri ilə bilavasitə təmasının genişlənməsi və intensivləşməsi, onun Qərb mədəniyyəti ilə yaxından tanış olması İranı geriliyini aradan qaldırmağa məcbur edirdi. İranın mütərəqqi əhval-ruhiyəli siyasi xadimləri, ziyalıları geriliyin səbəbini aradan qaldırmaq üçün müəyyən islahatlar keçirməyə cəhd edirdilər. İran cəmiyyəti həyatının bütün sahələrinin, o cümlədən siyasi sistemin modernləşməsinin ilk ideoloqları azərbaycanlılar olmuşlar. Bu ziyalı ordunun ilk sərkərdəsi isə Mirzə Fətəli Axundov idi.

Problem: Cənubi Azərbaycanın tarixi, iqtisadiyyatı və ictimai-siyasi vəziyyəti

Mövzu: XX əsrdə Cənubi Azərbaycanda milli şüur

İş: «Varlıq» dərgisinin Güney azərbaycanlıların milli şüurunun inkişafında rolu (3 ç.v.), icraçı – t.e.d., prof. Ş.Ə.Tağıyeva, icra müddəti – 2010-cu il.

Tədqiqatda doktor Cavad Heyətin naşiri və baş redaktoru olduğu və ətrafında Cənubi Azərbaycanın ən görkəmli nümayəndələrinin toplandığı “Varlıq” jurnalı əsasında Cənubi azərbaycanlıların milli şüurunun əsas struktur komponentləri elmi-nəzəri aspektdə nəzərdən keçirilir.

Mövzu: XX əsrdə Cənubi Azərbaycanda ictimai-siyasi vəziyyət

İş: «Cənubi Qafqazda iranlı icmasının formalaşması (1900-1920-ci illər)» monoqrafiyasının nəşrə hazırlanması (12 ç.v.), icraçı – t.e.d. S.Ə.Rüstəmova-Tohidi, icra müddəti – 2010-cu il.

Tədqiqat işi 1900-1940-cı illərdə Qafqazda yaşayan və işləyən “iranlı” təbəələrin, əslində cənubi azərbaycanlıların icma şəklində formalaşması, özlərinin maarif, mədəni, siyasi, dini təşkilatlarını yaratması, icma daxilində baş verən siyasi-ictimai ixtilaflar, ayrı-ayrı tarixi dövrlərdə yerli hökumətlərin (çar Rusiyası, ADR, Sovet Azərbaycanı) və yerli əhalinin bu icmaya münasibəti, iranlı vətəndaşların Azərbaycan cəmiyyətinə inteqrasiya olunması, vətəndaşlığı qəbul etməsi, sonrakı illərdə Stalin repressiyalarına və deportasiyalarına məruz qalması kimi məsələlər tədqiq edilir, bu icmanın Cənubi və Şimalı Azərbaycanda yaşayan azərbaycanlılar arasında ən müxtəlif tarixi şəraitlərdə əlaqələrin saxlanması və qorunması prosesində rolu və əhəmiyyəti göstərilir.

İş: Qərbi Azərbaycan ostanının inzibati-coğrafi mövqeyi və  demoqrafik vəziyyəti (1,5 ç.v.), icraçı – k.e.i. C.Mirzəyeva, icra müddəti – 2010-cu il.

Tədqiqatda Güney Azərbaycanın Qərb bölgəsi haqqında ümumi məlumat verilir, İran İslam Respublikasının inzibati-ərazi bölgüsündə bu bölgənin coğrafi mövqeyi, son 20-25 il ərzində ölkənin ərazi bölgüsündə aparılmış dəyişikliklər, əhalinin sayı, milli tərkibi, yaş xüsusiyyətləri və artım dinamikası tədqiq və təhlil olunur.

Araşdırmanın hazırlanmasında İİR-da əhalinin son siyahıyaalınma materiallarından istifadə olunmuşdur.

İş: Güney Azərbaycan türklərinə qarşı soyqırım (1918-1920) (1,5 ç.v.), icraçı – k.e.i. H.Səfəri, icra müddəti – 2010-cu il.

Mövzunun obyekti 1918-ci ildə Güney Azərbaycanın Qərb bölgəsində yerləşən Urmiya, Salmas, Xoy və ətraf rayonlarda erməni-aysor birləşmiş qüvvələrinin Azərbaycan türklərinə qarşı törətdiyi soyqırımın öyrənilməsidir. Soyqırım nəticəsində burada 200 minə yaxın Azərbaycan türkünün qətlə yetirilməsi qaynaqlarda öz əksini tapıb. Lakin Şimali Azərbaycanda bu mövzu ətraflı işlənmədiyi üçün məsələ haqqında məlumat azdır. Soyqırımla bağlı tədqiqat aparıldıqdan sonra belə nəticəyə gəlmək olur ki, bu soyqırım Azərbaycanın quzeyində 1918-ci ildə baş verən soyqırımın əslində davamı və ya quzeyli-güneyli Azərbaycan ərazisində eyni zamanda baş verən soyqırımın tərkib hissəsi olub. Yeganə fərq Güneydə xristian qoşununun formalaşdırılması və soyqırımın həyata keçirilməsində Rusiya və Qərb ölkələrinin nümayəndəlikləri və missioner təşkilatlarının effektiv rol oynaması olmuşdur. Şimalda olduğu kimi Cənubda da məqsəd azərbaycanlı əhalini qırmaq, ərazisi hesabına xülya olan "Böyük Ermənistan" dövləti yaratmaq olmuşdur.

Problem: Türkiyənin tarixi, iqtisadiyyatı, ictimai-siyasi vəziyyəti, Türkiyə-Azərbaycan əlaqələri

Mövzu: Osmanlı tarixinin aktual məsələləri

İş: Osmanlı imperiyasının XVIII əsrdə Qafqazda hərbi siyasəti (2.ç.v.), icraçı – e.i. M.Quliyev, icra müddəti – 2010-cu il.

Elmi işdə əldə edilmiş material və mənbələr əsasında Cənubi Qafqazın Şərq, Cənubi-Şərq və Cənubi Qərb bölgələrində iki əzəli rəqibin, İran və Osmanlı və artıq siyasi-hərbi meydanda öz sözünü demək istəyən Rusiya arasındakı qarşıdurmalar, eyni məkan və zamanda yerli xanlıqlar, xalqlar, o cümlədən dağıstanlıların öz aralarında və qonşu dövlətlərlə apardıqları hərbi siyasətin xronologiya və mahiyyəti çərçivəsində araşdırmalar aparmağa cəhd edilmişdir.

İş: XVIII əsrin əvvəllərində Xalxal livasında Osmanlı vergi siyasəti (1,5 ç.v.), icraçı – e.i. Y.B.Nəsirova, icra müddəti – 2010-cu il.

XVIII əsrin əvvəllərində Gəncə, Qarabağ, Naxçıvan, Ərdəbil, Marağa, Kirmanşah, Urmiya, Xalxal, Xoy və digər ərazilərin Osmanlı ordusu tərəfindən ələ keçirilməsi bu bölgədə ərazi-struktur dəyişiklikləri baxımından maliyyə göstəricilərinin və mənbələrinin təyin və təsbit olunması zərurəti yaratdı. Bu səbəbdən fəth olunmuş ərazilərdə artıq təcrübə edilmiş bir metod – vergi mükəlləfiyyətli əhalinin üzə çıxarılması, vergilərin təyin olunması üçün «təhrir» dəftərləri tərtib olundu.

«XVIII əsrin əvvəllərində Xalxalda vergilər» adlı tədqiqat işi XVIII əsrin əvvəllərində bölgələrin fəthindən sonra tərtib olunmuş «Dəftər-e müfəssəl Xalxal və livai-Urmii» əsasında yazılmışdır. Tədqiqat işində Xalxalda mövcud olmuş vergilər və onların toplanması məsələləri təhlil olunmuşdur. Vergi mükəlləfiyyətli insanların nahiyələr və kəndlərdə yaşam sıxlığı tərzinə aid göstəricilər də təhlil olunmuşdur.

İş: Osmanlı tarixinin biblioqrafiyası (3 ç.v.), icraçı – t.e.n., e.i. C.Ə.Qasımlı, icra müddəti – 2010-cu il.

İş XX əsrin  90-cı illərindən  başlayaraq  2010-cu  ilə qədər  Türkiyə  Cümhuriyyətinin ayrı-ayrı universitetlərində və müxtəlif elmi tədqiqat  mərkəzlərində hazırlanmış elmi-tədqiqat əsərlərini, kitabları,  məqalələri və  Türkiyənin qabaqcıl universitetləri, qeyri-hökumət təşkilatlar və  əsasən Türk Tarix Qurumu tərəfindən Osmanlı tarixinin müxtəlif aktual məsələləri ilə bağlı keçirilmiş konfrans materiallarını əhatə edir. Bununla yanaşı Osmanlı tarixinin biblioqrafiyasında Azərbaycan Respublikasında, Qərbi Avropa ölkələrində, Rusiyada, Balkan ölkələrində və  ABŞ-da aparılan elmi-tədqiqat əsərləri də öz əksini tapmışdır.

Mövzu: Mərkəzi Asiya və Uzaq Şərq ölkələrinin sosial-mədəni inkişafı və siyasi əlaqələri

İş: Əlişir Nəvai yaradıcılığı klassik özbək ədəbiyyatında yeni mərhələ kimi (1,5 ç.v.), icraçı – t.e.d., prof., b.e.i. E.H.Quliyev, icra müddəti – 2010-cu il.

Tədqiqat işində klassik özbək ədəbiyyatının bu görkəmli nümayəndəsinin həyat və yaradıcılığı öyrənilmiş, onun yaradıcılığı daha çox ümumtürk ədəbiyyatı ilə qarşılıqlı əlaqə və təsir kontekstində təhlilə cəlb olunmuşdur. Bu mənada Ə.Nəvainin istər elm, istərsə də bədii yaradıcılığından nümunələr verilmiş və problemə uyğun təhlil olunmuşdur.

İş: Yaponiyanın müstəqillik əldə etmiş türkdilli respublikalarla siyasi əlaqələri (1,5 ç.v.), icraçı – k.e.i. F.Bağırov, icra müddəti – 2010-cu il.

Tədqiqat işi Yaponiya ilə 1990-cı ildən sonra müstəqillik əldə etmiş türkdilli dövlətlərin siyasi əlaqələrinin inkişaf tarixinin, Mərkəzi Asiya və Cənubi Qafqaz regionlarında Yaponiyanın maraqlarının öyrənilməsinə həsr edilmişdir. Tədqiqatdan məqsəd Yaponiyanın sözügedən region dövlətləri ilə ikitərəfli və çoxtərəfli əlaqələrinin inkişaf perspektivlərini, bu dövlətin regiondakı münaqişələrə yanaşma prinsipini təhlil etməkdən ibarətdir.

Problem: Müstəqil Azərbaycan Respublikası və Şərq ölkələri: qarşılıqlı əlaqələr və təcrübə mübadiləsi

Mövzu: Qarabağ probleminə və digər prioritet mövzulara həsr olunmuş müxtəlif materialların ərəb-fars və türk dillərinə tərcüməsi və nəşri

İş: Müxtəlif Şərq ölkələrinə aid təhlili informasiya bülletenlərinin müntəzəm hazırlanması və nəşri (6 ç.v.),  baş redaktor – f.e.d., prof. G.B.Baxşəliyeva, məsul redaktor - t.e.d., a.e.i. S.Ə.Rüstəmova-Tohidi, icraçı - f.e.n., e.i. C.A.Zəkiyev, e.i. M.Quliyev.

3 bölmədən ibarət olan bülletendə Türkiyə, İran və aparıcı ərəb ölkələrinin müasir durumu, bu ölkələrdə cari ilin may-sentyabr aylarında baş vermiş mühüm siyasi-iqtisadi, ictimai hadisələr barədə analitik-təhlil xarakterli yazılar - məqalələr, icmallar, xülasələr, xəbərlər toplanmışdır. Bülletenə daxil edilmiş materiallar ingilis, rus, fars, türk, ərəb dillərində  müxtəlif internet saytlarından, nəşriyə və mətbu orqanlardan toplanmış və işlənmişdir.      

İstiqamət: Şərqin yazılı abidələrinin tədqiqi, tərcüməsi və nəşri. Şərq ədəbiyyatlarının və filologiyasının tədqiqi

Problem: Şərqin yazılı abidələrinin tədqiqi, tərcüməsi və nəşri

Mövzu: Orta əsr ərəb və farsdilli bədii ədəbiyyatının tədqiqi və tərcüməsi

İş: Əbu Mənsur əs-Saalibinin «Yətimət əd-dəhr» antologiyasının struktur təhlili (1,5 ç.v.), icraçı – k.e.i. L.M.Hüseynova, icra müddəti – 2010-cu il.

Ərəb ədəbiyyatı üzrə antologiya tərtib etmək ənənəsi Şərq xalqları arasında çox geniş yayılmışdır. Bu ənənəni davam etdirənlərdən biri də ərəbcə yazmış və əslən nişapurlu olan filoloq Əbu Mənsur əs-Səalibidir. Onun müəllif olduğu çox sayda əsərləri mövcuddur. Lakin ən məşhur əsəri olan «Yətimətud-dəhr» əsəri dünyada ona böyük şöhrət qazandırmışdır.

«Yətimətud-dəhr» əsəri dörd hissədən ibarətdir. Hər bir hissə on fəslə bölünmüşdür. Fəsillər coğrafi prinsipə əsasən bölünmüşdür. Belə ki, həmin dövr xilafətin parçalanıb sona yetməsinə, xırda dövlətlər və əmirliklərin yaranmasına təsadüf edirdi. Əsərdən məlum olduğu kimi, hər bir hissə və fəsil bölgüsündə bu prinsip nəzərə alınmışdır.

Əbu Mənsur əs-Səalibi «Yətimətud-dəhr» əsərinə X-XI əsrlərin sonunda yaşamış 450-dən artıq ərəb və ərəbdilli şairləri daxil etmiş, onların əsərlərindən nümunələr göstərmişdir. Onların arasında şairlərlə yanaşı dilçilər, tarixçilər, siyasi xadimlər, naşirlər və məşhur alimlər də vardır. Əlbəttə, əsərdə bəzi xətalar da mövcuddur, lakin bu xətalar əsərə heç bir xələl gətirmir.

Mövzu: Orta əsr türkdilli mənbələrin tekstoloji təhlili və tərcüməsi

İş: Nədimin “Divan”ının filoloji tərcüməsi (1,5 ç.v.), icraçı – e.i. A.M.Yusubova, icra müddəti – 2010-cu il.

Görkəmli klassik türk şairi, 18-ci əsrdə yaşayıb-yaratmış Əhməd Nədimin lirik irsi klassik Şərq şerinin əsas şəklini - qəzəl və az da olsa rübai şəklini əhatə edir. Onun yaradıcılığında qəzəlləri mühüm yer tutur və eyni zamanda bu janrın gözəl nümunələri də kifayət qədərdir. Yenilikçi bir şair olan Nədim dövrünün şairlərindən fərqli olaraq yaşadığı, gördüyü həyatı şerlərində əks etdirmiş və beləcə qəzəl janrına nikbin bir ruh qazandırmışdır.

İş: Əli ibn əl-Amasinin «Kitabi-taci-ədəb» əsərinin tərcüməsi  (2 ç.v.), icraçı – k.e.i. İ.Qasımlı, icra müddəti – 2010-cu il.

Üzərində araşdırma aparılan Əli ibn Hüseyn əl-Amasi Ələddin Çələbinin «Taci-Ədəb» əsəri bir ədəb öyrənmək və öyrətmək haqqında kiçik bir risalədir. Müəllif bu risaləyə bir müqəddimə ilə başlamış, 24 bölümdə ədəb qaydalarından danışmış, bunları Quranla əlaqələndirmiş və sonda fikrini nəsihətlərlə bitirmişdir. Bölümlərin adları, yəni başlıqları əlyazma nüsxəsində qırmızı hərflərlə və ərəbcə verilmişdir. Bu tərbiyəvi əsər XV əsrdə böyük şəxsiyyətlərin uşaqlarına tərbiyə və ədəb öyrətmək məqsədilə yazılmış olsa da, bu gün belə öz əhəmiyyətini itirməmişdir. Çünki müəllif bütün bölümlərdə Quran ayələrinə əsaslanmış və peyğəmbərin, övliyaların həyatlarından hekayələr nümunə göstərməklə öz düşüncələrini qüvvətləndirmişdir.

Problem: İran filologiyasının, Azərbaycan-İran filoloji əlaqələrinin tədqiqi. Ədəbi əlaqələr

Mövzu: XX əsr farsdilli  ədəbiyyatın tədqiqi

İş: Sadeq Hidayətin yaradıcılığına giriş: ədəbi-ictimai mühit (2,5 ç.v.), icraçı – b.e.i. S.Tahiri, icra müddəti – 2010-cu il.

Tədqiqat işində böyük İran yazıçısı Sadiq Hidayətin (1903-1951) həyat və yaradıcılığının birinci mərhələsi (1926-1941-ci illər) ədibin yaşadığı ictimai-siyasi mühit fonunda nəzərdən keçirilir. Yazıçının müxtəlif mətbuat orqanları ilə əməkdaşlığı, yaradıcı qurumlarla münasibətləri, tərcüməçilik, naşirlik və publisistlik fəaliyyəti kimi məsələlərə xüsusi diqqət yetirilir. Sadiq Hidayətin üzvü olduğu “Robə” (“Dördlük”) qrupunun ədəbi-ictimai çalışmaları geniş şəkildə araşdırılır. Eyni zamanda yazıçının 1920-30-cu illərdə yazdığı hekayə və esselərdə İran gerçəkliyinin inikası, siyasi və dini irticaya qarşı mübarizə motivləri hərtərəfli təhlil olunur.     

İş: Qulamrza Təbatəbainin «Şeyx Səfiəddin Ərdəbilinin həyatı və fikirləri» əsərinin tərcüməsi (3 ç.v.), icraçı – e.i. A.S.Rüstəmova, icra müddəti – 2010-cu il.

Qulamrza Təbatəbainin «Şeyx Səfiəddin Ərdəbilinin həyatı və fikirləri» əsəri XIV əsrdə yaşamış Azərbaycanın məşhur sufi şairi Şeyx Səfiəddin Ərdəbiliyə həsr olunmuşdur. Əsərin əvvəlində Şeyx Səfiəddin Ərdəbilinin hakimiyyəti dövrü olan XIV əsrdə təsəvvüf və irfanın vəziyyətindən müxtəsər və qısa şərhlərlə bəhs olunur. Sonra Şeyx Səfiəddinin həyatı haqqında məlumat verilərək göstərilir ki, Şeyx Səfiəddin 95 il ömür sürmüşdür. Həyatının ilk 25 ili uşaqlıq və cavanlıq dövrünə təsadüf edir,  ikinci 25 ilini o, Şeyx Zahid Gilaninin yanında şagirdliyə və müridliyə sərf edir və ömrünün son 35 ili irfan və təsəvvüf əhlinin tərbiyəsi ilə keçir. Daha sonra Şeyxin şəcərə və nəslindən, onun övladlarından və nəvə-nəticələrindən danışılır. Əsərdə həmçinin Şeyx Səfiəddinin adi xalqın, əmirlərin və vəzirlərin yanında nüfuzundan bəhs olunur və alimlərin, məşhur din xadimlərinin Şeyx barəsində fikirləri söylənilir.

Mövzu: Farsdilli Azərbaycan ədəbiyyatının tədqiqi

İş: Fars dilindən qəzəllərin Azərbaycan dilinə tərcüməsinin bədii xüsusiyyətləri (1, 5 ç.v.), icraçı – f.e.n., b.e.i. N.M.Əlizadə, icra müddəti – 2010-cu il.

Tədqiqat işində Hafiz Şirazi Məhəmmədhüseyn Şəhriyar və Əbülqasim Lahuti qəzəllərinin dilimizə tərcümələrindən bəhs olunur. Müəllif qəzəllərin tərcüməsində vəzn, qafiyə, bədii ifadə vasitələrinin fərqli və eyni cəhətlərinə xüsusi diqqət yetirmişdir.

İş: Mirzə Müslüm Qüdsinin «Divanı»nın şərhi (2 ç.v.), icraçı – e.i. Ş.P.Əhmədov, icra müddəti – 2010-cu il.

Azərbaycanın XVIII əsr şairlərindən olan Mirzə Müslim Qüdsi İrəvaninin  2700 beytdən ibarət “Divan”ının yeganə nüsxəsi İranda Məhəmməd Naxçıvani adına Təbriz Milli Kitabxanasında 2814 saylı şifrə ilə saxlanılır. 

Adı gedən divan 23 x 16 ölçülü olub 150 səhifədən ibarətdir. Hər səhifədə 18 beyt mövcuddur. Əsər minacat (yaradıcı, yaradılmış və ilahi ehkamlar haqqında qəsidələr), nət (Peyğəmbər(s)-in vəsfi), fəxriyyələr (şairin özü və şəxsiyyəti haqqında birbaşa və ya dolayısı ilə məlumat verən şerlər), qəsidələr(zamanının hakim və vəzirlərinin tərifi), mərsiyələr (müqəddəslərin və böyüklərin faciələri və vəfatı) və tarixi və təbii hadisələrin mahiyyətindən bəhs edən digər şerlər, eləcə də, farsca, türkcə və ərəbcə məsnəvi və qəzəllərdən ibarətdir. 

 “Divan”dakı şeirlərin bir hissəsi fars dilindən Azərbaycan dilinə sətri tərcümə edilmiş və əsər bütövlükdə şərh edilmişdir. 

Mövzu: Lüğət və dərs vəsaitlərinin hazırlanması

İş: Şəhriyarın fars divanında felin semantik üslubi funksiyaları (2 ç.v.), icraçı – f.e.n., e.i. A.Həsənova, icra müddəti – 2010-cu il.

Tədqiqatda İran poeziyasının məşhur simalarından olan Məhəmmədhüseyn Şəhriyarın müxtəlif məzmunlu əsərlərindən toplanmış fars “Divanı”na hərtərəfli nəzər salınmış, felin quruluşca növləri, felin məna növləri, felin formaları, misallar üzərində işlənmiş, feillərin oxşar və fərqli cəhətləri göstərilmişdir.

Problem: Türk filologiyasının, Azərbaycan-türk filoloji əlaqələrinin tədqiqi

Mövzu: Cümhuriyyət dövrü türk poeziyasının tədqiqi

İş: «İkinci yeni cərəyan» və Oktay Rıfat (1950-ci illər) (3 ç.v.), icraçı – f.e.n., b.e.i. B.R.Osmanova, icra müddəti – 2010-cu il.

1950-ci illərdə türk şeiri yeni bir mərhələyə qədəm qoymuşdu. Bu illərdə «Qərib» şeir cərəyanı artıq öz aktuallığını itirmiş, şairlər öz ideyalarının tərənnümü üçün yeni yollar axtarmağa başlamışdılar. Sonralar «II yeni şeir cərəyanı» adlanan yeni bir axını meydana gəldi.

Bu cərəyanın əsas yaradıcıları tanınmış şairlərdən İlham Bərk və Oktay Rifat olmuşdur. Bu cərəyan daxilində də iki cəbhə olmuşdur: «Qapalı şeir» və «anlamsız şeir». «Qapalı şeirin» başında İlham Berk, «anlamsız şeirin» başında Oktay Rifar dururdu. Bu cərəyanlar çərçivəsində bir çox şairlər  yazıb yaratmışlar.

İş: Rəşad Nuri Güntəkinin bədii nəsrində Türkiyə Respublikasının ictimai-siyasi durumunun bədii əksi (hekayələri və bədii publisistikası əsasında), (3 ç.v.), icraçı – f.e.n., b.e.i. R.T.Quliyev, icra müddəti – 2010-cu il.

Mövzu XX yüzildə Türkiyə ədəbiyyatında görkəmli nasir, dramaturq və publisist kimi tanınmış Rəşad Nuri Güntəkinin bədii nəsrində dövrün ictimai-siyasi durumunun əks etdirilməsinə həsr olunmuşdur. Tədqiqat işi üç bölümdə yerinə yetirilmişdir: birinci bölüm “Rəşad Nuri Güntəkin və Azərbaycan” adlanır. Burada yazıçının əsərlərinin Azərbaycanda nəşri, yayılması və onun yaradıcılığından söhbət açan tədqiqat işləri şərh olunmuşdur; ikinci bölümdə sənətkarın bədii nəsrində  (povest, hekayə və novella) ictimai-siyasi durumun əks etdirilməsindən danışılmışdır; üçüncü bölümdə isə ədibin publisistikası, o cümlədən “Anadolu notları” əsərinin ideya məzmunu barədə elmi araşdırma aparılmışdır. Tədqiqat işinə nəticə yazılmış, istifadə olunan ədəbiyyatın siyahısı verilmişdir.

Mövzu: Azərbaycan-türk filoloji əlaqələrinin tədqiqi

İş: XX əsrin əvvəllərində Türkiyə və Azərbaycanda latın əlifbasına keçid (müqayisəli təhlil) (4,5 ç.v.), icraçı – e.i., f.e.n. K.Ə.Ələkbərova, icra müddəti – 2010-cu il. 

XIX əsrin sonları – XX əsrin əvvəllərində Azərbaycanda və Türkiyədə latın əlifbasına keçid tarixi, latın əlifbasının qarşılaşdığı problemlər və ortaq əlifbaya keçmə məsələsi, ərəb əlifbasının çətinlikləri tədqiq edilmişdir. Bu yolda xidməti olmuş şəxsiyyətlərin fikirləri və onların xidmətləri işıqlandırılmışdır. Azərbaycan, türk və ortaq türk əlifbaları cədvəllərlə işə əlavə edilmişdir.

Mövzu: Türk ədəbiyyatının nəzəri məsələləri

İş: XX əsrdə Türkiyədə ədəbi cərəyanlar (1960-cı ilə qədərki dövr) (2,5 ç.v.), icraçı – f.e.n., b.e.i. C.Cəlilov, icra müddəti – 2010-cu il.

Araşdırma zamanı cümhuriyyət dönəmində Türkiyədəki ədəbi mühitin ümumi icmalı verilmiş, cümhuriyyətin ilk dövrlərindən 60-cı illərə qədər fəaliyyət göstərən ədəbi cərəyanlar; realizm və tənqidi realizm adlanan ədəbi cərəyanlar üslubunda yazmış ədiblərin əsərləri tədqiq edilmiş, onların ideya və məzmun xüsusiyyətləri araşdırılmışdır.

Problem: Ərəb filologiyasının, Azərbaycan-ərəb filoloji əlaqələrinin tədqiqi

Mövzu: Ərəb ədəbiyyatına dair tərcümələr, lüğətlərin hazırlanması

İş: Ərəb-Azərbaycan lüğətinin təkmilləşdirilməsi və ön sözün yazılması (5 ç.v.), icraçılar – f.e.n., b.e.i. L.M.Orucova, f.e.n., b.e.i. Z.Q.Rüstəmova, f.e.n., b.e.i. Ç.H.Mirzəzadə - icra müddəti – 2010-cu il.

Bu lüğət görkəmli ərəbşünas professor K.K.Baranovun “Arabsko-russkiy slovar” ının tam yeniləşmiş və kamilləşmiş tərcümə variantıdır.

Lüğət təxminən 42000 söz və söz birləşmələrini əhatə edir. Başqa lüğətlərdən fərqli olaraq qeyd olunan lüğətdə müasir ərəb dilinin leksikası müəllif tərəfindən yenidən işlənmiş və təkmilləşdirilmişdir. Burada sabit söz birləşmələri, ideomatik ifadələr və yeri gəldikcə ərəbcə verilən sözlərə aid qrammatik məlumatlar da öz əksini tapmışdır.

Bundan əlavə X.K.Baranovun qeyd olunan lüğətinə akad. İ.Kraçkovski tərəfindən yazılmış çox geniş, əhatəli, sanballı “ön söz” (1,2 ç.v. həcmində), lüğətdən istifadə qaydaları, verilən şərti işarələr də Azərbaycan dilinə tərcümə edilərək lüğətə əlavə edilmişdir.

Azərbaycan dilinə tərcümə edilən lüğətin bu variantı tərcüməçilər, müəllimlər və həmçinin ərəb dilini öyrənənlər üçün  çox faydalıdır. Bu lüğət nəinki sırf ərəb dilini öyrənənlər üçün, həmçinin İran və türk alimləri üçün də lazımi bir vəsait ola bilər. 

İş: Sidqi İsmayıl. Hekayələr toplusu (tərcümə), (2 ç.v.), icraçı – f.e.n., e.i. L.Q.Əliyeva, icra müddəti – 2010-cu il.

Kitabda müasir ərəb yazıçısı Qadə əs-Səmmanın “Beyrutda dəniz yoxdur” adlı hekayələr toplusu təqdim olunub. Bu kitab vasitəsilə Azərbaycan oxucusu ilk dəfə olaraq müasir ərəb ədəbiyyatının dünyaca məşhur nümayəndəsi Qadə əs-Səmman yaradıcılığı ilə yaxından tanış olmaq imkanı qazanmışdır.

İş: Əmin ər-Reyhaninin «Reyhaniyyət» əsərinin tərcüməsi (2 ç.v.), f.e.n., b.e.i. Ə.İ.Məmmədova, icra müddəti – 2010-cu il.

Əmin ər-Reyhani ilk olaraq Azərbaycanın görkəmli şərqşünas-alimi Aida İmanquliyevanın tədqiqata cəlb etdiyi və Azərbaycan oxucularına tanıtdırdığı məhcər ədəbiyyatı nümayəndələrindən biridir. Əmin ər-Reyhani dövrünün görkəmli yazıçısı olmaqla yanaşı, həm də görkəmli mütəfəkkiri idi. “Reyhaniyyət” əsəri yazıçının ilk kitabı olub, 1910-cu ildə 4 cilddə nəşr olunmuşdur. Bu kitabda onun ədəbi, fəlsəfi, ictimai və vətənə dair məqalələri, bəzi mənsur şeirləri və deyimləri toplanmışdır. Yazıçının bu kitabda toplanan əsərlərinin başlıca qayəsi ər-Reyhani fəlsəfəsidir. Bu fəlsəfə mütərəqqi fikrin incə və həssas ruhla sintezindən yaranan romantik çalarlarla gözəllik qazanan bir fəlsəfədir. İstər ictimai mahiyyətli esselərində, istərsə də ruh aləminə dair bədii əsərlərində ər-Reyhani özünə xas “düşüncə fəlsəfəsi prelüdiyası” çərçivəsindən kənara çıxmır. Onun hekayələrinin əsasında duran başlıca ideya “hər hansı bir firqəyə mənsubluq, təəssübkeşlik, şəxsi arzu və həvəslərdən uzaq azad olan fikri, araşdırma və sözü insanlığa, bəşəriyyətə çatdırmaq” olmuşdur. O, ilahi Şərq ruhunu mütərəqqi Qərb cismində birləşdirməklə ideal cəmiyyət anlayışından çıxış edir. Həqiqət, sevgi, tolerantlıq, azad fikir “ər-Reyhaniyyət” əsərinin başlıca qayəsinin təşkil edir. 

Əsərin tərcüməsi “Aida İmanquliyeva yaradıcılığının izi ilə...” layihəsi çərçivəsində həyata keçirilir. 

Mövzu: Qədim və orta əsrlər ərəb ədəbiyyatının tədqiqi

İş: Ərəb xalq romanları seriyasından «Həmzə əl-Pəhləvan» romanı (1,5 ç.v.), icraçı – f.e.n., b.e.i. L.Bayramova, icra müddəti – 2010-cu il.

İşdə məşhur ərəb xalq romanları seriyasından «Həmzə əl-Pəhləvan» romanına dair materiallar nəzərdən keçirilmiş, istər Şərq, istər Avropa şərqşünaslarının sirələr haqqında aparılmış araşdırmaları tədqiqat işinə cəlb olunmuşdur.

Tədqiqatın əsas məqsədi «Həmzə əl-Pəhləvan» romanını mənbələrin imkan verdiyi çərçivədə araşdıraraq, ümumşərq folklorunda yerinin aydınlaşdırılmasından, onun haqqında Azərbaycan şərqşünaslığında ümumi təsəvvürə nail olmaqdan ibarətdir.

Təşəkkül və təkamülü qədim dövrlərə təsadüf edən Həmzə əl-Pəhləvan romanının tədqiqatı ilk olaraq, niyə məhz ərəb xalqına deyil, avropalılara məxsus olmasının səbəbləri araşdırmış, çoxəsrlik təşəkkül və təkamül mərhələsi izlənərək yarandığı dövr, mühit, tarixi, şərait xronoloji şəkildə nəzərdən keçirilmişdir.

Tədqiqatda Şərq şifahi xalq ənənələrini öz mətnində ümumiləşdirən abidənin əsas obrazları təhlil olunur.

İş: Cürci Zeydanın «Abbasə uxt ər-Rəşid» romanının ideya-məzmun xüsusiyyətləri (2.ç.v.), icraçı – f.e.n, e.i. S.A.Səlimova.

Bu roman Abbasilər sülaləsinin beşinci xəlifəsi, Şərqdə “Min bir gecə” nağıllarının baş qəhrəmanı kimi şöhrət tapmış Harun ər-Rəşidin hakimiyyəti illərində (786-809) saray həyatında cərəyan edən əsas hadisələrin işıqlandırılmasına həsr olunmuşdur. Əsər Cürci Zeydanın Abbasilər xilafətinə həsr etdiyi ikinci tarixi romanıdır. Romanın əsas qəhrəmanları xəlifə Harun ər-Rəşid, onun arvadı Zibeydə, oğlu Əmin, vəziri Cəfər Bərməki, bacısı Abbasə, şair Əbul-Ətaiyə və s. kimi tanınmış tarixi şəxsiyyətlərdir. Əsərin annotasiyasında qeyd olunur ki, bu tarixi roman Bərməkilərin faciələri və onu doğuran səbəblərdən bəhs edir. Lakin bununla belə roman xəlifənin, onun oğlu vəliəhd Əminin məşğuliyyətləri, keçirdikləri yığıncaqlar, onların geyim libasları, saray aristokratiyasının xarakterik cəhətləri, onların məişət tərzi, habelə Rəşidin dövründə bu dövlətin nail olduğu elmi, iqtisadi, mədəni aspektlərdəki inkişaf və tərəqqinin bədii inikası baxımından da nəzər-diqqəti cəlb edir. Əslində bu romanı bir növ xəlifə əl-Mənsurun hakimiyyətə gəldiyi dövrdən, yəni 755-ci ildən ta Bərməkilərin süqutuna, məhvinə qədər olan dövrdə (803-cü ilə qədər) xilafətin Bağdad həyatının bədii salnaməsi də adlandırmaq olar.

İstiqamət: Yaxın və Orta Şərq ölkələrində fəlsəfə, ictimai fikir və din tarixi. Azərbaycanda islam

Problem: Yaxın və Orta Şərq ölkələrində din və ictimai fikir. Müasir islam dünyasında Azərbaycanın yeri və rolu. İslam amillərinin Azərbaycanın ictimai-siyasi inkişafına təsiri

Mövzu: Şərq ölkələrində və Azərbaycanda dövlət-cəmiyyət-din münasibətlərinin müqayisəli təhlili

İş: Yaxın Şərq ölkələrində və Azərbaycanda qeyri-ənənəvi dinlərin və yeni dini hərəkatların tarixi-fəlsəfi təhlili (2 ç.v.), icraçı – fəl.e.n. L.F.Məlikova, icra müddəti – 2010-cu il.

Tədqiqat işinin mövzusu elmi-nəzəri və praktiki əhəmiyyət baxımından aktuallıq kəsb edir. Azərbaycanda hal-hazırda islamın müxtəlif məzhəblərinə aid olan dini cərəyanlar, sufi təriqətləri ilə yanaşı, Şərqdə yaransalar da, Qərbdə təşəkkül tapmış (bəhailik, nurçuluq, süleymançılıq, nəqşbəndilik, krişnaizm, munculuq, ibrahimlik   və s. kimi dini cərəyanlar da fəaliyyət göstərir. Tədqiqat işi onun əsas obyekti olan müasir dövrün ictimai-siyasi reallıqları nəticəsində Azərbaycanda fəaliyyət göstərən müxtəlif dini təriqətlərin və dini-ictimai hərəkatların ilk növbədə Azərbaycanda nə dərəcədə ənənəvi və ya qeyri-ənənəvi şəkildə əmələ gəlməsi məsələsinin müəyyənləşdirməsinə kömək edir. Tədqiqatın «Azərbaycanda dini ənənə (tarixi kontekstdə)» adlı birinci fəslində Azərbaycan xalqının və onunla bu torpaqlarda birgə yaşayan digər xalqların dini-mənəvi mədəniyyət qatlarının işıqlandırılması məqsədilə Azərbaycanın dini ənənəsinə tarixi kontekstdə nəzər salınmışdır. Tədqiqatın «Müasir Azərbaycanda dini durum» mövzusuna həsr edilmiş ikinci fəslində ölkədə mövcud olan dini cərəyanların və qurumların ümumi şəkildə sistemləşdirilməsi və təsnifatlandırılması, eləcə də elmi nöqteyi-nəzərdən düzgün qiymətləndirilməsi,  Azərbaycanda dini-ictimai şüurun öyrənilməsi kimi məsələlər araşdırılır. Tədqiqatda eləcə də dini axınların, yeni dini hərəkatların müasir tədqiqat istiqamətlərindən biri də onların bəşəriyyətin tarixi təkamülündə hansı məqsəd və vəzifələri yerinə yetirməli olması sualına cavab tapılması və qloballaşan dünya şəraitində belə dini qurumların Azərbaycanda inkişaf perspektivlərinin aydınlaşdırılması məsələlərinə də diqqət yetirilmişdir.

Mövzu: Müasir islam və modernləşmə problemi

İş: Müasir Misirdə və Azərbaycanda islam və modernləşmə problemi (müqayisəli təhlil) (2,5 ç.v.), icraçı – fəl.e.n., b.e.i. G.H.Əhmədzadə, icra müddəti – 2010-cu il.

Son zamanlar xarici mədəni təsirlərə qarşı islam müqavimətinin güclənməsinin səbəblərindən biri də siyasi amillərlə yanaşı xarici aləmdə mədəni əlaqələrin intensivləşməsidir. Məhz xarici təsirlərin artması üzündən və buna cavab reaksiyası kimi islamın radikallaşması və vahid islam dini daxilində bir-birinə zidd təmayüllərin meydana gəlməsi baş verir.

Azərbaycan da müsəlman aləminin bir hissəsi, bir parçası olduğuna görə burada da din problemi mövcuddur. Bu problemə münasibət də zaman şəraitdən asılı olaraq tez-tez dəyişmişdir.

İş: Müasir islamda Şərq-Qərb mədəniyyətlərinin sintezi və Azərbaycan təcrübəsi  (2,5 ç.v.), icraçı – fəl.e.n. R.Ə.Mürsəlov, icra müddəti – 2010-cu il.

Qloballaşma, mədəniyyətlərin dialoqu və onların doğurduğu «yeni dünya nizamı» inkişaf etməkdə olan müsəlman ölkələrində iki təmayülün meydana gəlməsinə və güclənməsinə gətirib çıxarır.

Birinci təmayül inkişaf etməkdə olan xalqların öz ənənəvi mədəniyyətlərini inkişaf etdirməsinə rəvac verirsə, ikinci təmayül ümumbəşər mədəniyyətinin formalaşmasına yönəldilmişdir. İnkişaf etməkdə olan xalqlar bir tərəfdən öz milli mədəniyyətlərini inkişaf etdirməyə çalışırsa, digər tərəfdən bu mədəniyyəti ümumbəşəri dəyərlərlə zənginləşdirməyə, dünya mədəniyyətinə inteqrasiya olunmağa çalışırlar.

Tədqiqatın müəllifi müasir ərəb-müsəlman mütəfəkkirlərinin düşüncələrinin təhlili əsasında bu mədəniyyətlərarası dialoqun özünəməxsusluğu və ona rəvac verən amilləri, onların Azərbaycan reallıqlarına uyğunluğunu araşdırır.

Müəllifin fikrincə, Azərbaycan çağdaş milli mədəniyyəti yalnız Qərb mədəni ənənələri ilə sintez edilmək yolu ilə inkişaf edə bilər.

İş: Müasir Qərb alimlərinin tədqiqatlarında İbn Ərəbinin dini-fəlsəfi irsi (1960-cı ildən günümüzə qədər) (1,5 ç.v.), icraçı – e.i. Q.B.Səfərov, icra müddəti – 2010-cu il.

İslam dini yarandığı gündən yayılıb inkişaf etməkdədir. Tarix boyu islamın daha geniş ərazilərə yayılmasında təsəvvüfün çox böyük rolu olmuşdur. Məlum olduğu kimi, təsəvvüf islamın ruhi-mənəvi yönüdür. Sufilik də bu mənəvi saflıq halı ilə dinin yayılmasında mühüm əhəmiyyətə malikdir.

Orta əsrlərdə olduğu kimi bu gün də islam dini inkişaf sürətinə görə dünyada əhəmiyyətli gücə sahibdir.

Tədqiqatda müəllif dinin inkişafında təsəvvüfün rolunu müəyyən etməyə çalışmışdır.

İstiqamət: Şərq-Qərb sivilizasiyalararası münasibətləri və Azərbaycan

Problem: Şərq-Qərb dialoqunun geopolitik və kulturoloji aspektləri

Mövzu: Qərbi Avropa və islam dünyası arasında qarşılıqlı ictimai təsir prosesləri

İş: Türkiyənin ictimai fikrində postmodernist təmayüllər (2 ç.v.), fəls.e.n. R.O.Rzayeva, icra müddəti 2010-cu il

Son zamanlarda qeyri-Qərb ölkələrində modernizm və ona xas dünya görüşündən uzaqlaşma müşahidə olunur. Uzun illər universal inkişaf yolu və təfəkkür tərzi kimi qəbul edilən modernizmin, onun prinsiplərinin hətta Qərbdə belə artıq özünü doğrultmadığı müəyyən edilmişdir. Multikulturalizm, mədəniyyətlərin müxtəlifliyi və dəyərcə bərabərliyi prinsipini təsdiq edən mədəni plüralizm tendensiyası bütün dünyanın və mədəniyyətlərin eyni və ümumi dünyagörüşə malik olmağını, eləcə də bunun mümkün və məqsədə uyğun olmadığını göstərir. Dünyanın ictimai şüurundakı yeni meyllər bu və ya digər şəkildə, gec və ya tez qeyri-Qərb ölkələrin müasir düşüncəsində öz əksini tapır. Lakin yeni meyllərin təzahür formaları bu ölkələrin spesifikasıyla şərtlənir və ilk növbədə müəyyən cəmiyyətin ictimai-mədəni təcrübəsindən asılıdır. 

Postmodernizmin öz tarixi potensialını tükəndirən modernə (postmodernizmin nəzəriyyəçilərinin fikrincə) alternativ və yaxud modernin haşiyəsindən kənara çıxan sosioloji varlığın şərhi olaraq ortaya çıxdığını qeyd edə bilərik. Bu anlayışın, ictimai şüurda əks olunan postmodernist dünya görüşünü aktuallaşdıran və şərtləndirən paradiqmal status qazanmasına baxmayaraq, postmodernizm əsasən Qərb cəmiyyətlərində və beləliklə də düşüncəsində, şüurunda müşahidə olunan meyl kimi səciyyənləndirilməkdədir.

Bu məfhumun qeyri-Qərb cəmiyyətlər xüsusunda işlədilməməsinin əsas səbəbi onların müasirləşməsinin Qərb ölkələrindəki səviyyəyə gəlməməsinə bağlıdır ki, bu da postmodernin moderndən sonrakı dövr və ya onun müəyyən inkişaf mərhələsi kimi görülməsindən irəli gəlir. Lakin bu gün Türkiyə cəmiyyətində müşahidə olunan həyat tərzlərinin fərqlənməsi, müxtəlif mədəni fraqmentlərin eyni zamanda mövcudluğu və s. təzahürlər postmodernist indikatorlar kimi qiymətləndirilə bilər. Bu hal da, bir çox qeyri-Qərb cəmiyyətlərində, o cümlədən Türkiyə cəmiyyəti və düşüncəsində postmodernist paradiqmanın formalaşması üçün şərtlərin yarandığına dəlalət edir.  

Tədqiqatın məqsədi bu indikatorları müəyyənləşdirərək Türkiyə cəmiyyətində onların nümunələrini aşkar və təhlil etmək.

İNSTİTUTUN ÇAP İŞLƏRİ

Hesabat ilində İnstitut əməkdaşlarının əsərlərindən ibarət aşağıdakı monoqrafiya, kitab və toplular nəşr edilmişdir:

1. Aida İmanquliyeva. Məqalələr və tərcümələr. Bakı. «Bakı Çap Evi», 2010, 488 səh.

Kitabda görkəmli şərqşünas-alim prof. A.İmanquliyevanın mühacirət ərəb ədəbiyyatı, sosial və siyasi hadisələrin ərəb ədəbiyyatında inikası, Mixail Nuaymə və Əmin ər-Reyhani irsinin əhəmiyyəti haqqında məqalələri və ərəb ədəbiyyatı korifeylərinin əsərlərindən tərcümələr daxil edilmişdir.

Filologiya elmləri doktoru Vilayət Cəfərovun toplayıb tərtib etdiyi, ön söz və şərhlərini yazdığı, həcmi 30 çap vərəqindən çox olan bu kitabda Azərbaycan ərəbşünaslığının tanınmış simalarından biri olan professor Aida İmanquliyevanın 1964-cü ildən ta həyatının sonuna qədər yazdığı elmi məqalələri və tərcümələri toplanmışdır. Kitabda mərhum professorun qırx dörd məqaləsi və ərəb yazıçılarından Azərbaycan dilinə çevirdiyi on hekayə cəmlənmişdir.

Kitabın elmi redaktoru f.e.d., professor Gövhər Baxşəliyevadır. Azərbaycan və rus dillərində yazılmış məqalələrin təqribən  tən yarısı ərəb məhcər ədəbiyyatının üç məşhur siması – Mixail Nuaymə, Əmin ər-Reyhanı və Cübran Xəlil Cübranın yaradıcılıq yoluna, bir qismi XX əsrin sonları və XX əsrin əvvəllərində Misir, İraq, Suriya və Fələstində cərəyan edən ədəbi proseslərə və digər bir qismi isə Azərbaycan-ərəb, rus-ərəb ədəbi əlaqələrinə həsr olunmuşdur. Kitabın tərcümələr bölümündə professorun M.Nuaymə də daxil olmaqla müxtəlif ərəb yazıçılarından etdiyi ən populyar hekayələr Azərbaycan dilində öz əksini tapmışdır.

Kitabdan şərqşünas alimlər, ali məktəb tələbələri, eləcə də böyük oxucu auditoriyası faydalana bilər.

2.C.X.Cubran. Qırılmış qanadlar (ərəb dilindən tərcümə edənlər: G.Baxşəliyeva və Ə.Məmmədova) Bakı, “Bakı Çap Evi”, 2010-cu il, 208 səh.

Azərbaycan oxucularına təqdim olunan "Qırılmış qanadlar" əsəri Xəlil Cübranın ən böyük həcmli nəsr əsəridir. "Qırılmış qanadlar" ərəb cəmiyyətinin bütün naqisliklərini açıb göstərməklə o dövrün kəskin senzurasına tuş gəlmişdir. "Qırılmış qanadlar" povesti lirik proloq və on fəsildən ibarətdir. Hər başlıq üçün seçilən ad əslində əsərin ümumi süjet xəttini müəyyənləşdirərək, əsər boyu cərəyan edən hadisələrin ümumi mühitinə uyğun seçilmişdir. 

Azərbaycan oxucularına təqdim edilən bu əsər təkcə avtobioqrafik mahiyyət daşımayıb, o dövr Livan cəmiyyəti və mədəniyyəti haqda oxucularda geniş təsəvvür oyatmaq baxımından da dəyərli hesab oluna bilər. Kitabın əsas məziyyətlərindən biri onun bilavasitə orijinaldan tərcümə edilməsidir. Tərcümə zamanı orijinalın bədii-poetik ifadələrinin məzmun və forma xüsusiyyətlərinin saxlanmasına, Azərbaycan dilinin zəngin xəzinəsindən istifadə edilməklə orijinalla uzlaşan söz və ifadələrin seçilməsinə xüsusi diqqət ayrılmışdır.

3. Ş.M.Mustafayev. Səlcuqilərdən osmanlılara: XI-XV yüzilliklərdə Anadolunun türk mühitində etnosiyasi proseslər. Bakı, «Elm» nəşriyyatı, 2010, 332 s.

Kitabda XI-XV yüzilliklərdə Kiçik Asiyada baş verən siyasi və sosial hadisələr fonunda türk etnomədəni mühitinin formalaşması və inkişafı prosesləri tədqiq edilir. Səlcuq dövründə Anadoluda türk etnik birliyinin təşəkkülü, monqol işğalı nəticəsində Rum Səlcuq dövlətinin süqutu və siyasi hakimiyyətin parçalanması, türk bəylikləri arasında hərbi-siyasi rəqabət və mübarizənin gedişi, Osmanlı dövlətinin yüksəlişi və bütün bu tarixi hadisələrin kontekstində türk kimliyinin inkişafı və türk etnik şüurunun təkamülü dinamikası araşdırılır.

4.M.Məhəmmədi. Şəms və Mövlana. Bakı, “Nurlan” nəşriyyatı, 2010, 3,87 ç.v.

Kitaba sufizmin və bütövlükdə Şərq bədii-fəlsəfi düşüncəsinin ən parlaq simalarından olan Şəms Təbrizi və Mövlana Cəlaləddin Rumi haqqında müəllifin məqalələri, eləcə də onların yaradıcılığından tərcümələri daxil edilmişdir.

Məqalələrdə Azərbaycan şərqşünaslığı və ədəbiyyatşünaslığında ilk dəfə olaraq Şəms Təbrizinin gerçək şəxsiyyəti və düşüncələri üzərinə işıq salınmış, onun bioqrafiyasının bəzi qaranlıq və mübahisəli məqamlarına aydınlıq gətirilmiş, eləcə də Mövlananın irəli sürdüyü fəlsəfi-ictimai təlimin yığcam və anlaşıqlı şərhinin verilməsinə çalışılmışdır. 
5.M.Kazımov. “Məhəmməd İbn Münəvvər” Əsrar ət- tövhid fi maqamat əş-şeyx Əbu Səid Əbu Əl-Xeyr”. Bakı, 2010, 33 ç.v.

Məhəmməd ibn Münəvvərin «Əsrar ət-tövhid» əsəri orta əsr farsdilli sufi ədəbiyyatının parlaq nümunələrindən biridir. XII əsrdə qələmə alınmış bu əsərdə məşhur sufi şeyxi Əbu Səid Əbül-Xeyrin (967-1049) həyat tərzi öz əksini tapmışdır. Əsərdə sufizmin ayrı-ayrı konseptual məqamları və dini-fəlsəfi aspektləri ilə yanaşı dövrün ictimai-tarixi şəraiti haqqında zəngin materiallar, sufilərin məişət, mənəviyyat və adətlərini özündə əks etdirərək, həmçinin çoxsaylı tarixi şəxsiyyətlər, o cümlədən, filosof və sufi şeyxləri haqqında geniş məlumatlar vardır.  
6.V.Mustafayev. İran İslam Respublikasında hakimiyyət daxili münasibətlər (islahatcı-mühafizəkar qarşıdurması), Bakı “Çap Evi”, 2010, 9 ç.v.

Monoqrafiyada əsasən İran materialları əsasında İran İslam Respublikasında inqilabın qələbəsindən sonra başlanan hakimiyyətdaxili mübarizənin formaları, üsul və metodları, mərhələləri xronoloji ardıcıllıqla nəzərdən keçirilir.
7.R.Mürsəlov. Müasir islamdaxili proseslər (Misir müəlliflərinin fikirləri əsasında), “Bakı Çap Evi” Nəşriyyatı, Bakı, 2010.
Qloballaşma, mədəniyyətlərin dialoqu və onların doğurduğu «yeni dünya nizamı» inkişaf etməkdə olan müsəlman ölkələrində iki təmayülün meydana gəlməsinə və güclənməsinə gətirib çıxarır.

Birinci təmayül inkişaf etməkdə olan xalqların öz ənənəvi  mədəniyyətlərini inkişaf etdirməsinə rəvac verirsə, ikinci təmayül ümumbəşər mədəniyyətinin formalaşmasına yönəldilmişdir. İnkişaf etməkdə olan xalqlar bir tərəfdən öz milli mədəniyyətlərini inkişaf etdirməyə çalışırlarsa, digər tərəfdən bu mədəniyyəti  ümumbəşəri dəyərlərlə zənginləşdirməyə, dünya mədəniyyətinə inteqrasiya olunmağa çalışırlar.

Tədqiqatın müəllifi müasir ərəb-müsəlman  mütəfəkkirlərinin düşüncələrinin təhlili əsasında bu mədəniyyətlərarası dialoqun özünəməxsusluğu və ona rəvac verən amilləri, onların Azərbaycan reallıqlarına uyğunluğunu araşdırır.

Müəllifin fikrincə, Azərbaycan çağdaş milli mədəniyyəti yalnız Qərb mədəni ənənələri ilə sintez edilmək yolu ilə inkişaf edə bilər.

8.A.Abıyev. Mənşəyinə görə adlar lüğəti. Bakı, “Şirvan” nəşriyyat, 2010, 10, 25 ç.v.

Azərbaycan öz müstəqilliyinə qovuşduqdan sonra Türkiyə ədəbiyyatı ali və orta məktəblərdə, bəzi kollec və liseylərdə öyrənilir. Bu fənnə olan ehtiyacı nəzərə alaraq kitabın birinci cildi bu il təkrar nəşr edilmişdir. Türkiyənin şifahi və yazılı ədəbiyyatının XVIII əsrin sonlarına qədərki dövrünü əhatə edən bu cilddə ayrı-ayrı dövrlərin  qısa tarixi, mədəni və ədəbi icmalı, habelə hər dövrün görkəmli aşıq və şairlərinin həyatı və yaradıcılığı haqqında ayrıca oçerklər (yazılar) verilmişdir. Kitab (dərslik) iki qardaş xalqın Azərbaycan və Türkiyə ədəbi-mədəni əlaqələrinin çox zəngin tarixini hərtərəfli öyrənmək baxımından da böyük əhəmiyyət daşıyır.

“Türkiyə ədəbiyyatı tarixi” fənninin bu birinci cildi aspirantlar, bakalavr və magistrantlar, bu fənni tədris edən müəllimlər və digər maraqlananların  istifadəsi üçün nəzərdə tutulmuşdur.  

9.Söhrab Sepehri. Suyun ayaq səsləri. Fars dilindən tərcümə edən və ön sözün müəllifi filologiya elmləri namizədi Məsiağa Məhəmmədli. Bakı, “Mütərcim” Nəşriyyatı, 2010, 3,75 ç.v.

Müəllifin orijinaldan etdiyi tərcümələr (Şəms Təbrizinin “Qısa kəlamlar”ı, Mövlananın “Məcalisi-səbа”, “Fihi ma-fihi” və “Məsnəvi” əsərlərindən parçalar) Azərbaycan oxucusuna ilk dəfə təqdim olunur.

Azərbaycan Respublikası Mədəniyyət və Turizm Nazirliyinin dəstəyi ilə çap olunmuş bu kitaba XX əsr İran poeziyasının böyük simalarından biri Söhrab Sipehrinin (1928-1980) otuz şeirinin və «Suyun ayaq səsi» poemasının Azərbaycan dilinə tərcüməsi daxil edilmişdir. 

Tərcüməçi kitaba yazdığı geniş ön sözdə Söhrab Sipehrinin həyat və yaradıcılıq yolunun ümumi mənzərəsini yaratmış, onun fars ədəbiyyatında “yeni şeir”in inkişafındakı rolunu, poetik üslubunun spesifik xüsusiyyətlərini açıqlamış, şairin klassik bədii ənənələrlə modern dünya şeirinin təcrübəsini uğurla sintezləşdirə bildiyini vurğulamışdır. 

Bu kitab vasitəsilə Azərbaycan oxucusu ilk dəfə olaraq müasir fars poeziyasının dünyaca məşhur nümayəndəsi Söhrab Sipehrinin yaradıclığı ilə yaxından tanış olmaq imkanı qazanmışdır.

10.E.Quliyev. Оrta əsrlər türk xalqları ədəbiyyatı Bakı, ADPU-nun nəşriyyatı, 2010, 6 ç.v.


Kitabda türk xalqları ədəbiyyatının orta əsrlər mərhələsinin tanınmış simalarından olan C.Rumi, Y.İmrə, Ə.Nəvai, M.Fəraqinin həyat və yaradıcılıqları təhlil olunmuşdur. Adları çəkilən ədəbi şəxsiyyətlərin yaradıcılıqlarında sufi dəyərlər və onların irfani görüşləri daha çox təhlil obyektinə çevrilmişdir. Yeri gəldikcə orta əsrlər türk xalqları ədəbiyyatının bu parlaq simalarının müəllifləri ayrı-ayrılıqda müqayisə edilməklə təhlil olunmuşdur. Onu da qeyd edək ki, görkəmli ədəbi simaların yaradıcılıqları ümumtürk ədəbiyyatı kontekstində araşdırmaya cəlb olunmuşdur.

11. E.Quliyev. Türk xalqları ədəbiyyatının yaradıcılıq problemləri (həm müəllif), Bakı, ADPU-nin nəşriyyatı, 2010, 8 ç.v.


Kitabda Ə.Nəvai və İ.Qaspıralının həyatı, dövrü, mühiti, bədii yaradıcılığı təhlil olunmuş, İ.Qaspıralının həyat və fəaliyyəti isə Azərbaycan türkologiyasında ilk dəfə olaraq romanları və publisistikası təhlilə cəlb olunmaqla öyrənilmişdir. Qaspıralının 7 romanıı, bir çox hekayəsi və publisistik yazıları araşdırma obyektinə çevrilmişdir.

12. C.Cəlilov. Qarabağlar haqqında düşüncələr, Bakı, “Mütərcim” Nəşriyyatı, 2010. 5 ç.v.

Monoqrafiyada Naxçıvan bölgəsində yerləşən bir kəndin tarixi-etnoqrafik xüsusiyyətləri haqqında elmi-publisistik araşdırma aparılmışdır. Araşdırma zamanı qədim dövrlərdən çağımıza qədər yaşayıb-yaradan qədim türk tayfaları Kəngərlilər, Qarabağlılar,  Bəydillilər haqqında və eləcə də bunlarla təmasda olmuş görkəmli tarixi şəxsiyyətlər: Əmir Teymur, İldırım Bəyazid, Övliya Çələbi və b. haqqında məlumatlar verilmişdir. Eləcə də bu  tayfaların adət-ənənələri diqqətə çatdırılmışdır.

13. E.Məmmədovа. Osman Türkayın poetik irsi. Bakı, “Elm” nəşriyyatı, 2010, 256 s.

Çağdaş Kipr türk ədəbiyyatının dünya səviyyəsində məşhur, iki dəfə Nobel mükafatına namizəd göstərilən, «Kosmos əsri» epiteli təmsilçisi Osman Türkay (1927-2001) türk və ingilis dillərində bir çox kitabların, tənqidi məqalələrin müəllifidir. Simvolizm və modernizm kimi cərəyanların təsiri altında klassik şeir ənənəsindən yararlansa da, novator şair kimi özünü təsdiqləyən şairin poeziyası Şərq və Qərb dünyagörüşünün sinkretik ifadəsinə çevrilmişdir. Monoqrafiya Azərbaycanda Osman Türkayın həyat və yaradıcılığının öyrənilməsinə həsr olunmuş ilk tədqiqat işidir.

14. K. Ələkbərova. XX əsrin əvvəllərində Azərbaycan ədəbiyyatına türk dilinin təsiri, Bakı, 2010.

Monoqrafiyanın birinci fəsli "XIX əsrin sonları -- XX əsrin əvvəllərində Azərbaycan ədəbi mühiti adlanır, Bu fəsil "Azərbaycan ədəbi dilinə Osmanlı türkcəsinin təsir istiqamətləri" və "Füyuzat» jurnalı və Osmanlı türkcəsi" adlı iki yarımbaşlıqdan ibarətdir.

İkinci fəsil "XIX əsrin sonları — XX əsrin əvvəllərində Azərbaycanda və Türkiyədə ortaq əlifba və ortaq dil məsələləri" adlanır. Bu fəsil "XIX əsrin sonları - XX əsrin əvvəllərində Azərbaycanda və Türkiyədə latın əlifbası və ortaq əlifbaya keçmə məsələsi, ərəb əlifbasının çətinlikləri", "XX əsrin əvvəllərindən başlanan ortaq ədəbi dil məsələsi» və "XIX əsrin sonları — XX əsrin əvvəllərində Türkiyə və Azərbaycan arasında dil birliyini pozan səbəblər" adlı üç yarımbaşlıqdan ibarətdir.

Üçüncü fəsil "XIX əsrin sonları - XX əsrin əvvəllərində Osmanlı türkcəsinin Azərbaycan ədəbi dilinə fonetik, qrammatik, leksik və frazeoloji təsiri" adlanır. Bu fəsil "Fonetik təsir", "Morfoloji təsir", "Leksik təsir", "Türk və Azərbaycan dillərində fərqli mənalarda işlənən sözlər", "Frazeoloji təsir" adlı üç yarımbaşlıqdan ibarətdir. Nəticə və istifadə olunmuş ədəbiyyatdan sonra XX əsrin əvvəllərində Azərbaycan əbədi dilində ən çox təsadüf olunan Osmanlı türkcəsi sözlərindən tərtib olunmuş lüğət əlavə olaraq verilmişdir.

15.S.Tohidi-Rüstəmova. 1918-ci il Quba hadisələri - Azərbaycanın müsəlman əhalisinin kütləvi məhv edilməsi planlarının tərkib hissəsi kimi. Müsəlmanların soyqırımı sənədlərdə. Sənədlər toplusu. Bakı, 2010, 8 ç.v.

Kitab ADR hökuməti tərəfindən 1918-ci ilin iyul ayında Azərbaycan ərazilərində dinc müsəlman əhaliyə və onların əmlakına  qarşı törədilən soyqırım, talanlar və kütləvi qırğınları araşdırmaq məqsədilə yaradılan Fövqəladə Tədqiqat Komissiyasının Quba hadisələri ilə bağlı sənədlər toplusudur. Kitabda ilk dəfə çap olunan  sənədlərlə yanaşı, müəllifin 8 ç.v. həcmində məsələnin tarixinə həsr olunmuş elmi-tarixi oçerki və  geniş informasiya – məlumat aparatı (qeydlər, cədvəllər, əlavələr, Quba qəzasının xüsusi məzmunlu xəritəsi) əlavə edilmişdir.

16.S.İbrahimov. Mətnşünaslıq, “BDU Nəşriyyat”, 2010, 200 səh.

Dərslik ali məktəblərdə tədris olunan «Mətnşünaslıq» fənninin proqramı əsasında yazılmışdır. Kitabda klassik Azərbaycan ədəbiyyatı nümunələrinin nəşr qaydaları, prinsipləri göstərilmişdir. Ondan həm də elmi işçilər, klassiklərin çapı ilə məşğul olan mütəxəssislər, həm də Şərq ədəbiyyatı ilə maraqlanan digər şəxslər istifadə edə bilər. 

17.V.Məmmədov. Fars dili qrammatikası terminləri, Bakı, “Bakı Çap Evi”, 2010, 132 s.

Kitabda fars dilinə aid fars, Azərbaycan və rus dillərində yazılmış elmi ədəbiyyatdan, dərslik, dərs vəsaitləri və lüğətlərdən toplanmış morfologiya və sintaksisə aid terminoloji material leksik-semantik baxımdan ilk dəfə olaraq müqayisəli şəkildə ətraflı təhlil edilir. Əsərdə fars dili qrammatikası terminlərinin yaranma yolları və mövcud vəziyyəti, bu sahədə olan nöqsanların aradan qaldırılması, terminlərin dəqiqləşdirilməsi, birmənalılığının təmin edilməsi yolları göstərilir.
Əsər üç fəsildən ibarətdir. 1-ci fəsil "Fars dili qrammatikasında terminlərin leksik-semantik səciyyəsi", 2-ci fəsil "Morfoloji terminlər", 3-cü fəsil "Sintaktik terminlər" adlanır.
Nəzəri və təcrübi əhəmiyyətini nəzərə alaraq, kitaba fars dilinə aid qrammatik terminlər, onların Azərbaycan və rus dillərində qarşılıqları, işlədilməsi qeyri-məqbul sayılan, eləcə də müəllifin təklif etdiyi terminlər haqqında kompleks məlumat verən terminlər sözlüyü əlavə edilib.
Monoqrafiyanın fars dilçiliyində anlayışların düzgün və dəqiq terminoloji ifadəsinin və yeni terminlərin yaradılmasının elmi əsaslarının işlənib hazırlanmasında nəzəri əhəmiyyətə malik bir elmi-tədqiqat işi, fars dilinin tədris edildiyi müəssisələrdə praktik əhəmiyyəti olan vəsait kimi xüsusi rolu ola bilər.
18.Söhrab Tahir: Əsərləri, 16-cı cild. “Şirvanşəhr” Nəşriyyatı, Bakı, 2010, 448 s.

Kitaba müəllifin şer və poemaları ilə yanaşı Şərqşünaslıq İnstitutunda elmi-tədqiqat plan işi kimi yerinə yetirdiyi “İran nəsrində şahlıq üsuli-idarəsinə qarşı mübarizə motivləri” əsəri də daxil edilmişdir.

19. Azərbaycan şərqşünaslığı. № 3. Bakı, “Adiloğlu” Nəşriyyatı, 2010-cu il, 80 s.

 Jurnalın bu sayına görkəmli şərqşünas-alim Aida İmanquliyevanın 70 illiyinə həsr olunmuş beynəlxalq ibn Ərəbi Simpoziumu haqqında məqalə, İnstitutun əməkdaşları f.e.d. N.Araslı, f.e.n. S.Şıxıyeva, fəl.e.n. A.Məmmədov və başqalarının məqalələri daxil edilmiş, f.e.d., prof., İnstitutun direktoru G.B.Baxşəliyeva və t.e.n., elmi işlər üzrə direktor müavini Ş.Mustafayevlə müsahibələr verilmişdir.

20.Azərbaycan şərqşünaslığı, № 4. Bakı, “Adiloğlu” Nəşriyyatı, 2010, 80 s.

Jurnal görkəmli şərqşünaslar, ədəbiyyat, din və ictimai fikir, axtarışlar, bizim yubilyarlar və s. kimi bölmələrdən ibarətdir. Burada Şərq xalqlarının tarix, ədəbiyyat, din və ictimai fikrinə aid müxtəlif məqalələr verilmişdir.

21. “Şərq filologiyası məsələləri” məqalələr toplusu. № 6, Bakı, “Əli Nəşriyyat Evi”, 2010, 29 ç.v.

Toplu Yaxın və Orta Şərqin ədəbiyyat, dil və mədəniyyətinin aktual problemlərinə həsr olunmuşdur. Məcmuəyə daxil olan məqalələr böyük regionu, həmçinin Orta əsrlərdən başlayaraq bu günə qədər davam edən geniş dövrü əhatə edir.

22. Müasir Şərq. Analitik informasiya bülleteni. № 1, Bakı, “Bakı Çap Evi”, 2010, 70 s. baş redaktor – f.e.d., prof. G.B.Baxşəliyeva, məsul redaktor - t.e.d. S.Ə.Rüstəmova-Tohidi.

3 bölmədən ibarət olan bülletendə Türkiyə, İran və Ərəb ölkələrinin müasir durumu, bu ölkələrdə cari ilin may-sentyabr aylarında baş vermiş mühüm siyasi-iqtisadi və ictimai hadisələr barədə analitik-təhlil xarakterli yazılar - məqalələr, icmallar, xülasələr, xəbərlər toplanmışdır. Bülletenə daxil edilmiş materiallar ingilis, rus, fars, türk, ərəb dillərində  müxtəlif internet saytlarından və mətbu orqanlardan toplanmış və işlənmişdir.      

ÇAP OLUNMUŞ ELMİ MƏQALƏLƏR

Hesabat ilində İnstitut əməkdaşlarının 200-ə yaxın məqalə və tezisi də respublikamızda və xaricdə çıxan elmi jurnal və toplularda, konfrans materiallarında dərc olunmuşdur.

Cari ildə institut əməkdaşlarının aşağıdakı məqalə və tezisləri (cəmi 36) xaricdə çap edilmişdir:

1. F.e.d., prof. G.B.Baxşəliyeva. Sivilizasiyalararası dialoq prosesində mədəni sintez problemi. – “Şərqlə Qərb arasında mədəni dialoq” mövzusunda beynəlxalq elmi konfransın materialları, Kluj-Naboka, Rumıniya, iyun, 2010.

2. Ş.Mustafayev. XV yüzillikdə Osmanlılar və türkmanlar: etnosiyasi münasibətlərə bir baxış. – Prof. A.S.Tveritinovanın xatirəsinə həsr olunmuş məqalələr toplusu. Moskva, 2010.

Prof. A.S.Tveritinovanın xatirəsinə həsr olunmuş məqalələr toplusu. Moskva, 2010.

3. T.e.n. F.Əsədov. Mərkəzi Asiyada uzun divarlar: köçəri əhalinin köçəri türklərlə unudulmuş sərhədi. – YUNESKO-nun Mərkəzi Asiya Araşdırmaları İnstitutunun keçirdiyi «Mərkəzi Asiyanın sivilizasiya və mədəniyyətləri vəhdət və fərqlilikləri ilə» mövzusunda beynəlxalq konfransın materialları, Səmərqənd, Özbəkistan, 2010

4. T.e.d. S.Rüstəmova-Tohidi. «Gənc Azər» təşkilatı Azərbaycanda Sovet hakimiyyətinə qarşı (ingilis dilində). - Modernləşmə və onun icraçıları. Cənub ölkələri tarixində gənc hərəkatlar (məqalələr toplusu). SEPHİS nəşri. Hollandiya – Dehli, 2010

5. F.e.d. Ş.Əlibəyli. Nəvai və Füzulinin fars divanlarında xüsusi isimlərin struktur-funksional eyniliyi. – «Nizami və Nəvai: tarixi və mədəni əlaqələri» mövzusunda beynəlxalq elmi konfransın materialları, Səmərqənd, Özbəkistan, iyun, 2010.

6. F.e.n. S.Şıxıyeva. Nəsiminin tərcümeyi-halının araşdırılmasında metodoloji prinsiplər. – “Türk ədəbiyyatında tərcümeyi-hal” mövzusunda beynəlxalq simpoziumun materialları. Nevşehir, Türkiyə, may, 2010.

7. F.e.n. S.Şıxıyeva. XI-XVI əsrlərdə Azərbaycan-cığatay ədəbi əlaqələri: Nəsimi örnəyi. – «Nizami və Nəvai tarixi və mədəni əlaqələr» mövzusunda beynəlxalq elmi konfransın materialları, Səmərqənd, Özbəkistan, iyun, 2010.

8. F.e.n. S.Şıxıyeva. Hürufi üsyanları. – Türk Tarix Qurumunun XVI Konqresinin materialları, Ankara, Türkiyə, sentyabr, 2010.

9. F.e.n. S.Şıxıyeva. XIX əsr Azərbaycan və Kipr Türk ədəbiyyatlarının ümumi xüsusiyyətlərinə dair. – I Beynəlxalq Kipr Simpoziumunun materialları, II cild, Ankara, Türkiyə, 2010.

 10. F.e.n M.Məhəmmədi. Hind səbkinin ideoloji əsasları. – «Saib Təbrizi: nəcib şair» məqalələr toplusu, Tehran, İİR, «Donyaye-nou», 2010 (fars dilində).

11. F.e.n. M.Məhəmmədi. Təbrizin sönməyən günəşi Şəms Təbrizi (ərəb əlifbasında) – «Heydər baba» həftəliyi, № 3, Təbriz, 2010. 

12. İ.e.n. D.Vəliyev. Qloballaşmanın hazırkı mərhələsində keçid iqtisadiyyatına malik ölkələrdə xarici iqtisadi fəaliyyətinin tənzimlənməsində dövlətin strateji rolu. – Voprosı ekonomiçeskix nauk, № 4, Moskva, 2010.

13. İ.e.n. D.Vəliyev. Qloballaşma şəraitində milli sənayenin texnoloji inkişafında dövlətin rolu. – Gürcüstan Texniki Universitetinin keçirdiyi “Müasir sənayedə yeni texnologiyalar” mövzusunda beynəlxalq elmi konfransın materialları, Tbilisi, 2010.
14. F.e.d., prof. E.Quliyev. Türk xalqları ədəbiyyatı problemlərinin tədrisi və öyrənilməsi. - Türkiyə, Hacəttəpə Universiteti. II Uluslararası müəllim hazırlığı metod və problemləri simpoziumu materialları. Beytepe, Ankara, 2010.

15. F.e.d., prof. E.Quliyev. İsmayıl Qaspiralının publisistikası. – «Qardaşlıq, kültur, ədəbiyyat və sənət” dərgisi, №249-250, Bağdad, İraq, 2010,

16. F.e.d., professor E.Quliyev. Türkdilli sufi ədəbiyyatında Əhməd Yəsəvi ənənələri və Yunis İmrə yaradıcılığı. – «Xoca Əhməd Yəsəvi və Şərqin sufi ədəbiyyatı» adlı beynəlxalq konfransın materialları. Tükmənistan, Aşqabad, 2010. 

17. F.e.d., professor E.Quliyev. «Kitabi-Dədə Qorqud» dastanı və türk milli-estetik düşüncəsinin dairəsi. – «Dədə Qorqud və keçmişdən gələcəyə türk dastanları» adlı beynəlxalq konfransın materialları. Şimali Kipr Türk Cümhuriyyəti. Levkoşa, 2010.

18. F.e.n. N.Əlizadə. Bədii tərcümənin milli ədəbiyyatda yeri. – Avrasiya və beynəlxalq tədqiqatlar mərkəzi. Kazan Federal Universitetinin II forumunun materialları, Kazan, iyun, 2010.

19. Fəl.e.n. R.Rzayeva. Türkiyə və Azərbaycanda ictimai elmlərin inkişaf konsepsiyaları və postmodernizmə dair. – «Turan» akademik elm, fikir və siyasət məcmuəsi, Ankara, Türkiyə, №9, 2010

20. Fəl.e.n. R.Rzayeva. Qeyri-Qərb müasirliyi: Türkiyə və Azərbaycan. – «Qloballaşma şəraitində mədəniyyətlərin qarşılıqlı təsiri» mövzusunda Azərbaycan xalqının ümummilli lideri Heydər Əliyevin xatirəsinə həsr olunmuş beynəlxalq elmi konfransın materialları. Moskva, «Kanon+», «Reabilitasiya», 2010.

21. Fəl.e.n. R.Rzayeva. Müasirlik haqqında müzakirələr və yaxud postmodern situasiyası məsələsinə dair. – «Humanizm və fəlsəfi dəyərlər» məcmuəsi, Moskva, Rusiya, 2010.

22. Fəl.e.n. R.Rzayeva. Dini və mədəni fərqliliklərin yanaşı yaşaması: İstanbul təcrübəsi» mövzusunda beynəlxalq simpoziumunun materialları, İstanbul, Türkiyə, 2010

23. F.e.n. L.Əliyeva. Görkəmli şərqşünas-alim, prof. A.İmanquliyevanın əsərləri əsasında Şərq və Qərb ədəbiyyatlarının qarşılıqlı əlaqəsi və təsiri. – «Şərq-Qərb mədəniyyətlərinin dialoqu» mövzusunda beynəlxalq elmi konfransın materialları, Kluj-Naboka, Rumıniya, 17-18 iyun 2010.

24. F.e.n. L.Əliyeva. Tatarların məskunlaşması. Tarix və müasirlik. – «Tatarların tarixi irsi» məcmuəsi, Konstanta, Rumıniya, 2010.

25. F.e.n. L.Əliyeva. Azərbaycan və Macarıstan mədəni əlaqələri: keçmiş və müasirlik. – «Azərbaycan-Macarıstan mədəniyyətlərin dialoqu» mövzusunda beynəlxalq konfransın materialları, Budapeşt, Macarıstan, 22-25 noyabr, 2010.

26. F.e.n. E.Məmmədova. Azərbaycandan bir dəyərləndirmə. – Şimali Kipr Türk Respublikasında qurulan Samtay Vəfqinin 10-cu ildönümünə həsr olunmuş toplu (Samtay Vaqfı X  il kitabı), Qazımağuşa, 2010.

27. F.e.n. E.Məmmədova. Osman Türkayın təsir qaynaqları. – «Türklərin dünyası» (The world of Turks) jurnalı, №1, Almaniya, 2010.

28. F.e.n. E.Məmmədova. Azərbaycan ədəbiyyatı 1918-1920-ci illərdə (Ümumi baxış və son illərin tədqiqatları). – «Balocistan tudey» jurnalı, № 10, 2010, Pakistan.

29. F.e.n. E.Məmmədova. Osman Türkay və Rza Brahəninin yaradıcılıqlarının müqayisəli təhlili. (İngilis dilində). «Balocistan tudey » jurnalı, №8, 2010, Pakistan.

30. Fəl.e.n. A.Həbibov. İmamiyyə şiəsinin təfsir tarixi və günümüzə qədər gəlib çatmış ən qədim şiə təfsirləri.  – Çukurova Universiteti İlahiyyat fakültəsinin jurnalı, Türkiyə, Adana, 2010.

31. Fəl.e.n. A.Həbibov. İlk dövr şiə təfsirinin qaynaqları. – 19 May Universiteti İlahiyyat fakültəsinin dərgisi, № 28, Samsun, Türkiyə, 2010.

32. F.e.n. T. Həşimova. Koroğluşünaslıqda yeni mərhələ, yeni tarixi-elmi yanaşma. – «Güncel sənət» dərgisi, Antalya, Türkiyə, may, 2010.

33. F.e.n. T.Həşimova. Mehmet Akif Ersoyun Azərbaycanda araşdırılması. – “Güncel sənət” dərgisi, Türkiyə, iyun, 2010. 

34. T.e.n. S.Talıblı. Azərbaycan Respublikası ilə İran islam Respublikası arasında əlaqələr haqqında. – «Azərbaycan Respublikası» mövzusunda konfransın materialları, Tehran, 2010 (Azərbaycan, ingilis, rus dillərində).

35. Y.Hacıyeva. İran konstitusiyasında ölkədəki xalqların milli hüquqlarının qoyuluşu və real durum. – «Türkish study» jurnalı, Türkiyə, 2010.
36. K.Nuriyeva. Türk birliyi kontekstində Azərbaycan-Türkiyə əlaqələrinin əhəmiyyəti. – “Yom” – Türk dünyası kültür dərgisi, Türkiyə, № 17, 2010.
İnstitut əməkdaşlarının respublikada nəşr olunan elmi məcmuələrdə çap olunmuş məqalələrindən aşağıdakıları xüsusi olaraq qeyd etmək olar:

1.F.e.d. prof. G.Baxşəliyeva. Elmi təxribat.– «Azərbaycan şərqşünaslığı» jurnalı, №-2, 2010

2. F.e.d. N.Araslı. Əttarın türk mənşəli şerə təsiri– «Azərbaycan şərqşünaslığı» jurnalı, №1, 2010

3. F.e.d. V.Cəfərov. Mahmud Kaşqari Xətib Təbrizi ilə görüşə bilərdimi? – «Azərbaycan şərqşünaslığı» jurnalı №2. 2010
4. 12. F.e.d. V.Cəfərov. Yubileyinə dünya şərqşünaslarının qatıldığı Aida xanım. – «Azərbaycan şərqşünaslığı» jurnalı, № 2, 2010

5. F.e.d, prof. E.Quliyev. İsmayıl Qaspıralı publisistikasında mənsub olduğu millətin problemlərinə ictimai-siyasi kontekstdə yanaşma. – «Klassik Azərbaycan filologiyası və müasir problemlər» mövzusunda Cəfər Xəndanın 100 illik yubileyinə həsr olunmuş elmi konfransın materialları, 2010
6. İ.e.n. Ə.Rəhimli. Urmiya gölünün harayı.– «Azərbaycan şərqşünaslığı» jurnalı, № 2, 2010

7. İ.e.n. Ə.Rəhimli. Şeyx Məhəmməd Xiyabani hərəkatı və onun Güney Azərbaycan azadlıq hərəkatında yeri. - «Azərbaycan şərqşünaslığı» jurnalı, № 2, 2010

8. Fəl.e.n. R.Mürsəlov. İslamda ölüm və vəsiyyət.– «Azərbaycan şərqşünaslığı» jurnalı, № 2, 2010

9. İ.e.n. D.Vəliyev.  Heydər Əliyev və Azərbaycanın milli iqtisadi inkişaf modeli.–“İpək yolu» jurnalı, № 1, 2010

10. İ.e.n. D.Vəliyev. Qlobal iqtisadi inteqrasiya proseslərinin nəzəri əsasları. – «Vergi xəbərləri» jurnalı, №2, 2010 

11. F.e.d. Ş.Əlibəyli. Yer ki, insanındır, insan yerindir. – «Azərbaycan şərqşünaslığı» jurnalı, № 1, 2010

12. F.e.d. Ş.Əlibəyli. Söz və rəng dünyası (Sipehri şeiri Məsiağa Məhəmmədinin tərcüməsində). – «Ulduz» jurnalı, № 9, 2010

13. F.e.n. S.Şıxıyeva. N.Misrinin «Divani-ilahiyyatında hürufiliklə səsləşmələr». “Şərq filologiyası məsələləri”, V buraxılış, 2010 

14. F.e.n. S.Şıxıyeva. İbn Ərəbinin hərf simvolizmi və hürufilik təlimi. – «Şərq və Qərb» ortaq mənəvi dəyərlər, elmi-mədəni əlaqələr” mövzusunda prof. A.İmanquliyevanın 70 illik yubileyinə həsr olunmuş Beynəlxalq İbnül-ərəbi simpoziumunun materialları, Bakı, 2010

15. F.e.n. S.Şıxıyeva. «Ənəlhəq» Mövlana və Nəsiminin yozumlarında. – «Azərbaycan şərqşünaslığı» jurnalı, № 1,  2010 

16. F.e.n. Ç.Mirzəzadə. Nadir Əlyazma.–BDU-nun ilahiyyat fakultəsinin elmi məcmuəsi, aprel, 2010 

17. E.Məmmədov Müasir dövr müsəlman qadınının sosial-mədəni maarifləndirmə işindəki rolu.– «Dövlət və din» toplusu,  iyun, 2010

18. T.e.n. S.Talıblı. Əsərləri və tədqiqatları ilə İranda azərbaycanşünaslıq məktəbi yaradan görkəmli alim-tarixçi Səməd Sərdarniya.– «Azərbaycan şərqşünaslığı» jurnalı, № 2, 2010

 19. F.e.n. N.Hüseynova. Qurani-Kərimin rus dilində tərcümələrinin bəzi aspektləri haqqında. – «İslam və Elm» jurnalı, №1, 2010 

20. F.e.n. N.Hüseynova. İslam dönəmində savadlı əshablar haqqında məlumatlar.– «Elmi axtarışlar» toplusu, №1, 2010 

21. F.e.n. C.Sadıqova. Fars dilçiliyi tarixində filoloji lüğətlərin təşəkkülü. – «Şərq filologiyası məsələləri» məqalələr toplusu, V buraxılış, 2010 

22. F.e.n. Ə.Məmmədova. Qırılmış qanadlar – real gerçəkliyin romantik lirikası. – «Şərq filologiyası məsələləri» məqalələr toplusu, V buraxılış, 2010 

23. L.Hüseynova. Əbu Mənsur əs-Saalibinin «Tətimmə əl-Yətimə» əsəri.– «Şərq filologiyası məsələləri» məcmuəsi, V buraxılış, 2010 

24. F.e.n. L.Əliyeva. Nəcib Məhfuz-müasir Misir ədəbiyyatının banisi. – «Şərq filologiyası məsələləri», məqalələr toplusu, V buraxılış, 2010 

25. İ.Qasımlı. Taci-Ədəb əsərində hekayətlər.– «Şərq filologiyası məsələləri», məqalələr toplusu,  Bakı, V buraxılışı, 2010 

26. F.e.n. C.Cəlilov. Türklərin müştərək rəqsi-yallıları. – «Elm və həyat» jurnalı, № 1, 2010  

27. F.e.n. E.Məmmədova. Vücudnamələrin mənşəyi və variantları. – «Azərbaycan şifahi xalq ədəbiyyatına dair tədqiqatlar»,  Bakı, 2010 

28. Fəl.e.n. A.Həbibov. İmamiyyə alimlərinə görə Qurani-Kərimdəki müqəttə hərifləri.– BDU-nun ilahiyyat fakültəsinin elmi məcmüəsi, №3, 2010 

29. E.Məmmədov. Qurani-Kərimdə «ağıl» məfhumuna dair mülahizələr və qeydlər. – «Dövlət və din» toplusu, 2010 

30. E.Məmmədov. Qurani-Kərimin təfsiri və  təfsir növləri – «Dövlət və din» toplusu, 2010

31. F.e.n. Ə.Məmmədova. «Qırılmış qanadlar» - real gerçəkliyin romantik inikası. – «Şərq filologiyası məsələləri» məqalələr toplusu, Bakı, 2010

32. F.e.n. L.Əliyeva. Nəcib Məhfuz – müasir Misir ədəbiyyatının banisi kimi. – «Şərq filologiyası məsələləri» məqalələr toplusu, Bakı, 2010

33. F.e.n. L.Bayramova. Ərəb xalq romanı-sirələr. - «Şərq filologiyası məsələləri» məqalələr toplusu, Bakı, 2010

34. F.e.d., prof. M.D.Kazımov. Baba Kuhi və Əbu Səid Meyxani. - «Şərq filologiyası məsələləri» məqalələr toplusu, Bakı, 2010

35. F.e.n. C.Sadıqova. Fars dilçiliyi tarixində filoloji izahlı lüğətlərin təşəkkülü. – «Şərq filologiyası məsələləri» məqalələr toplusu. Bakı, 2010

36. F.e.n. Z.Rəhimova. Mahşərəf xanım Məsturə və Xosrov xan. - «Şərq filologiyası məsələləri» məqalələr toplusu, Bakı, 2010

37. F.e.n. X.C.Quliyeva-Qafqazlı. XIX əsr türk saz şairi Dərdli. «Şərq filologiyası məsələləri» məqalələr toplusu, Bakı, 2010

38. F.e.d. A.Abıyev. Maarifpərvər ədib. – «Şərq filologiyası məsələləri» məqalələr məcmuəsi, Bakı, 2010

39. F.e.n. B.Osmanova. Orxan Vəli şerlərində eşq və qadın. – «Şərq filologiyası məsələləri» məqalələr məcmuəsi, Bakı, 2010

40. F.e.n. S.Qasımlı. Yeni türk hekayəçiliyin təşəkkülü. – «Şərq filologiyası məsələləri» məqalələr toplusu, Bakı, 2010

41. F.e.n. İ.Qasımlı. «Kitabi-taci-ədəb» əsərində hekayələr. – «Şərq filologiyası məsələləri» məqalələr toplusu, Bakı, 2010

42. F.e.n. T.Həşimova. Müstəqillik dövrü – koroğluşünaslıqda yeni mərhələ, elmi-texniki yanaşma. – «Şərq filologiyası məsələləri» məqalələr toplusu, Bakı, 2010

43. F.e.n. C.Cəlil Bəydili. Cümhuriyyədən sonra Türkiyədə ədəbi cərəyanlar. – «Şərq filologiyası məsələləri» məqalələr toplusu. Bakı, 2010

44. L.Hüseynova. Əbu Mənsur əs-Salibinin «Tatimmat əl-Yatima» əsəri. – «Şərq filologiyası məsələləri» məqalələr toplusu, Bakı, 2010

45. X.Kərimova. Ərəb ədəbiyyatında «ədəb» janrı. – «Şərq filologiyası məsələləri» məqalələr toplusu, Bakı, 2010

İNSTİTUTUN BEYNƏLXALQ ƏLAQƏLƏRİ

Hesabat ilində İnstitutun beynəlxalq əlaqələri xaricdə elmi məqalə və məruzələrin çap etdirilməsi, beynəlxalq elmi konfrans və seminarlarda iştirak, müştərək beynəlxalq tədbirlərin keçirilməsi, xarici ölkələrin elm və təhsil müəssisələrinin nümayəndələri ilə görüşlərin keçirilməsi və s. formalarda həyata keçirilmişdir.

Cari ildə İnstitut əməkdaşları 38 dəfə beynəlxalq, 45 dəfə respublika səviyyəli olmaqla,  ümumilikdə 83 dəfə konfrans və digər elmi tədbirlərdə məruzə ilə çıxış etmişlər. Xarici ölkələrdəki tədbirlərdə aşağıdakı əməkdaşlar iştirak etmişlər: 

1. F.e.d., prof. G.B.Baxşəliyeva. Sivilizasiyalararası dialoq prosesində mədəni sintez problemi. – «Şərqlə Qərb arasında mədəni dialoq» mövzusunda beynəlxalq elmi konfrans. Rumıniya, 17-18 iyun  2010.

2.  Т.e.n Ş.Mustafayev. «Nizami və Nəvai: tarixi və mədəni əlaqələr» mövzusunda beynəlxalq elmi konfrans, Səmərqənd, Özbəkistan, 14 iyun, 2010.

3. T.e.n. Ş.Mustafayev. Mərkəzi Asiyada qayaüstü rəsm abidələrinin sənədləşdirilməsi üzrə UNESKO-nun beynəlxalq konfrans, Səmərqənd, Özbəkistan, 6-10 sentyabr, 2010.

4. T.e.n. Ş.Mustafayev. İpək yolu üzərində mədəni mübadilə, 14-17 oktyabr, Antalya, Türkiyə.

5. T.e.n. Ş.Mustafayev. Mərkəzi Asiyanın qeyri-maddi mədəniyyət əsərlərinin sənədləşdirilməsi üzrə beynəlxalq konfrans, 27 oktyabr – 1 noyabr, Seul, Cənubi Koreya

6. F.e.d. V.Cəfərov. Mahmud Kaşğari ilk türk folklorçusu və səyyahı kimi. – «Şərqlə Qərb arasında dialoq» mövzusunda beynəlxalq elmi konfrans. Rumıniya, 17-18 iyun 2010,
7. F.e.d., professor M.Kazımov. Nizami «Xəmsə»sinə yazılan nəzirələrin bəzi tədqiqat aspektləri haqqında.- «Nizami və Nəvai: tarixi və mədəni əlaqələr» mövzusunda beynəlxalq konfrans, Səmərqənd, Özbəkistan, iyun, 2010.

8. T.e.d. S.Rüstəmova-Tohidi. Azərbaycan Sovet Respublikasının Böyük Vətən müharibəsində iştirakının ümumi Qələbədə rolu. Yeni sənədlər əsasında  müasir baxış. – Böyük Vətən müharibəsində Qələbənin 65 illiyi münasibətilə Rusiya Federasiyası Kommunist Partiyasının keçirdiyi beynəlxalq elmi konfrans. Moskva, 23-25 may, 2010.

9. T.e.d. S.Rüstəmova-Tohidi. Azərbaycan Demokratik Cümhuriyyəti. Azərbaycan dövlətçiliyinin çətin və şərəfli yolu. – Ümumrusiya azərbaycanlıları konqresinin Azərbaycan Respublikasının müstəqillik günü münasibətilə təşkil etdiyi elmi-nəzəri konfrans. Moskva, 27 may, 2010.

10. T.e.d. S.Rüstəmova-Tohidi. Azərbaycan Respublikası –  2010. Tarixi təcrübə və gələcək perspektivlər. – Tehran Universiteti tərəfindən təşkil edilmiş beynəlxalq elmi konfrans. Tehran, 19 sentyabr, 2010.

11. F.e.n. N.Əlizadə. Azərbaycan – İran ədəbi əlaqələri poetik tərcümələrdə. – «İran və Qafqaz: mədəni və tarixi əlaqələr» mövzusunda beynəlxalq konfrans, Tbilisi, iyun, 2010.
12. T.e.d. S.Rüstəmova-Tohidi. 1918-ci il Bakı və Quba hadisələri azərbaycanlıların kütləvi soyqırımı planlarının tərkib hissəsi kimi. – «Mart. 1918. Bakı. Azərbaycanlıların qətliam sənədlərində» və «Quba. Aprel-may. 1918. Müsəlmanların qətliamı sənədlərdə» kitabında Azərbaycanın Moskvadakı Səfirliyində təqdimat mərasimində məruzə. 31 mart, 2010, Moskva, RF.
13.  Fəl.e.n. R.Rzayeva. Müasirliyin yeni çağırışları kontekstində türk dili – “Dünya dili türkcə” beynəlxalq simpoziumu. İzmir, Türkiyə, 16-18 dekabr, 2010.
14. F.e.n. N.Əlizadə. Bədii tərcümənin milli ədəbiyyatda yeri. – Avrasiya və beynəlxalq tədqiqatlar Mərkəzi. Kazan Federal Universitetinin II forumu, Kazan, mart, 2010.

15. F.e.d. Ş.Əlibəyli. Türkcə-farsca mənzum lüğətlərin tərtib prinsipləri. – «İran və Qafqaz (tarixi və mədəni əlaqələr)» adlı beynəlxalq konfransın materialları, Tbilisi, iyun, 2010.

16. F.e.d. Ş.Əlibəyli. Nəvai və Füzulinin fars divanlarında xüsusi isimlərin struktur-funksional eyniyyəti. – «Nizami və Nəvai: tarixi və mədəni əlaqələr» mövzusunda beynəlxalq elmi konfrans, Səmərqənd, 2010.

17. F.e.n. Ş.Şıxıyeva. Nəsiminin tərcümeyi-halının araşdırılmasında metodoloji prinsiplər. – “Klassik Türk Ədəbiyyatında tərcümeyi-hal” mövzusunda beynəlxalq elmi simpoziumu. Türkiyə, Nevşehir, 6-8 may 2010.

18. F.e.n. S.Şıxıyeva. XV-XVI əsrlərdə Azərbaycan-Cığatay ədəbi əlaqələri:  Nəsimi örnəyi. – «Nizami və Nəvai: tarixi və mədəni əlaqələr» beynəlxalq elmi konfransın materialları. Səmərqənd, Özbəkistan, 2010.

19. Ş.Pənahov. Mirzə Müslim Qüdsinin «Divanı» barədə – «İran və Qafqaz: mədəni və tarixi əlaqələr» mövzusunda beynəlxalq konfrans, Tbilisi, 11-14 iyun, 2010.

20. Fəl.e.n. R.Rzayeva. Çoxmədəniyyətlilik və İstanbul – «Dini və mədəni fərqliliklərin yanaşı yaşaması: İstanbul təcrübəsi» Beynəlxalq Simpoziumu, 15-17 aprel, İstanbul, Türkiyə, 2010.

21. Fəl.e.n. R.Rzayeva. MDB ölkələrinin ictimai şüurunda müasir meyllər. – MDB ölkələrinin yaradıcı və elmi ziyalılarının V forumu. «MDB ümumi innovasiya məkanının formalaşması» mövzusunda keçirilən dəyirmi masa. Moskva, 15 oktyabr, 2010.

22. F.e.d. N.Araslı. Sadiq bəy Əfşarın «Məcməül-xəvas» tərcüməsi orta əsr Azərbaycan-türk şairləri haqqında. – “Klassik türk ədəbiyyatında tərcümeyi-hal» mövzusunda beynəlxalq elmi simpozium, Nevşehir, Türkiyə, 6-8 may, 2010.

23. F.e.n. E.Məmmədova. Azərbaycan, Kipr və türkmən ədəbiyyatında vücudamə. – «Molla Nəfəs və XIX əsr türkmən həyatı» mövzusunda simpozium, Aşqabad, Türkmənistan, 8-10 aprel, 2010, 

24. F.e.n. E.Məmmədova. Aşıq Alı və Ağrı dağı. – «Ağrı dağı və Nuhun gəmisi» mövzusunda beynəlxalq simpozium, Ağrı, Türkiyə, 11-15 oktyabr 2010.

25. F.e.n. E.Məmmədova. Ən yeni Kipr türk ədəbiyyatında Kipr problemi. -  Beynəlxalq Kipr Simpoziumu. 21-23 oktyabr 2010, İzmir, Türkiyə.

26. F.e.n. S.Gündoğdu. M.A.Ərsoyun Misirdə yazdığı şeirlərin sosial və tarixi yöndən təhlili. – «Türkiyə-Misir dostluq körpüsü: M.A.Ersoy» mövzusunda beynəlxalq simpozium,  iyun, 2010, Misir.

27. T.e.n. S.Talıblı. Güney Qafqaz – NATO və İran əlaqələri – «Güney Qafqaz xalqları. Dil. Tarix, mədəni əlaqələri» mövzusunda beynəlxalq elmi konfrans, Trabzon, Türkiyə, 25-28 noyabr, 2010. 

28. Fəl.e.n. A.Həbibov. İlk dövrlərdən müasir dövrədək şiə Quran anlayışında dəyişiklik. – «Elm, Sənət və Əxlaq kontekstində müasir islam anlayışları» mövzusunda beynəlxalq elmi konfrans, Samsun, Türkiyə, 26-28 noyabr 2010

29. F.e.d. E.Quliyev. Namiq Kamal yaradıcılığında vətən və hürriyyət ideyalarının tərənnümü. – Beynəlxalq Namiq Kamal simpoziumu, Türkiyə, Tekirdağ, 20-22 dekabr 2010

30. F.e.d. E.Quliyev. Türkdilli sufi ədəbiyyatda Əhməd Yəsəvi ənənələri və Yunis İmrə yaradıcılığı. – «Xoca Əhməd Yəsəvi və Şərqin sufi ədəbiyyatı» mövzusunda beynəlxalq konfrans,  Aşqabad, Türkmənistan, sentyabr, 2010.

31. F.e.d., prof. E.Quliyev. «Kitabi-Dədə Qorqud» dastanı və türk milli estetik düşüncəsinin dairəsi. – «Dədə-Qorqud» və keçmişdən gələcəyə türk dastanları» adlı beynəlxalq konfrans, Lefkoşa, Şimali Kipr, 23-25 oktyabr 2010

32. F.e.d., prof. E.Quliyev. Türk xalqları ədəbiyyatı problemlərinin tədrisi və öyrənilməsi məsələləri. – II Beynəlxalq müəllim hazırlığı problemləri simpoziumu, Ankara, Türkiyə, 16-18 may 2010

33. F.e.n. T.Həşimova. Xacə Nizamülmülkün «Siyasətnamə» əsərində dövlət quruluşu və türk - səlcuq dövrünə həsr olunmuş beynəlxalq simpozium, Kayseri, Türkiyə, 15-18 sentyabr, 2010.

34. F.e.n. T.Həşimova. Müasir dövrdə türk xalqlarının elmi-ədəbi əlaqələrində Türkiyə türkcəsi. – «Dünya dili türkcə» III beynəlxalq konqresi. 15-18 dekabr, 2010, İzmir, Türkiyə. 

35. F.e.n. L.Əliyeva. Azərbaycan və Macarıstan mədəni əlaqələri: keçmiş və müasirlik. – «Azərbaycan-Macarıstan: mədəniyyətlərin dialoqu» mövzusunda beynəlxalq konfrans. Budapeşt, 22-25 noyabr, 2010.

36. F.e.n. L.Əliyeva. Görkəmli şərqşünas-alim, prof. A.İmanquliyevanın əsərləri əsasında Şərq və Qərb ədəbiyyatlarının qarşılıqlı əlaqə və təsiri. «Şərq-Qərb: mədəniyyətlərin dialoqu» mövzusunda beynəlxalq elmi konfrans. Kluj-Naboka, Rumıniya, 17-18 iyun, 2010. 

37. F.e.n. X.Ələkbərova. Azərbaycan və macar xalq nağıllarına müqayisəli baxış. – «Azərbaycan-Macarıstan: mədəniyyətlərin dialoqu» mövzusunda beynəlxalq elmi konfrans. 22-25 noyabr, 2010.

38. T.e.n. Z.Vəliyeva. Qızılbaş mədəniyyəti və Səfəvilər zamanında türk boy təşkilatındakı dəyişikliklər. – I Beynəlxalq Araz hövzəsi simpoziumu. Kağızman, Türkiyə, 4-8 iyun, 2010.

Bununla yanaşı, İnstitut əməkdaşları ölkəmizdə keçirilən beynəlxalq və respublika səviyyəli konfrans və tədbirlərdə də fəal iştirak etmişlər:

1. F.e.d., professor G.B.Baxşəliyeva. “Yaxın tariximizə yeni baxış” – «Şərq xalqlarının Bakı qurultayı –1920: Tarix və reallıqlar» mövzusunda beynəlxalq konfrans, Bakı, 23-24 noyabr, 2010.

2. T.e.d. S.Rüstəmova-Tohidi. Kommunist İnternasionalının Cənubi Azərbaycanda Ş.M.Xiyabani hərəkatına münasibəti. – Şərqşünaslıq İnstitutunun Ş.M.Xiyabani hərəkatının 90 illiyi münasibəti ilə təşkil etdiyi elmi konfrans, 9 iyun 2010, Bakı.

3. T.e.d. S.Rüstəmova-Tohidi. Şərq xalqlarının Bakı qurultayı – 1920: məlum və naməlum qurultay. – “Şərq xalqlarının Bakı qurultayı – 1920: tarix və reallıqlar” mövzusunda Şərqşünaslıq İnstitutu və Hollandiyanın Beynəlxalq Sosial Tarix İnstitutunun birgə təşkil etdiyi beynəlxalq elmi konfrans, Bakı, 23-24, 2010.

4. F.e.d., professor E.Quliyev. İsmayıl Qaspıralı publisistikasında mənsub olduğu millətin problemlərinə ictimai-siyasi kontekstində yanaşma. – «Klassik Azərbaycan filologiyası və müasir problemlər» mövzusunda Cəfər Xəndanın 100 illik yubileyinə həsr olunmuş elmi konfransın materialları.

5. F.e.n. N.Əlizadə. Lahutinin Azərbaycan dilinə tərcüməsi. – Nizami Gəncəvi adına Milli ədəbiyyat Muzeyinin 70 illiyi münasibəti ilə keçirilən beynəlxalq konfrans, Bakı, 29-30 noyabr, 2010

6. F.e.n. E.Məmmədova. Dastan ənənəsi kontekstində klassik vücudnamələr (Güney Azərbaycandan toplanmış yeni örnəklər). – “Ortaq türk keçmişindən ortaq türk gələcəyinə” VI beynəlxalq Folklor konfransı, 25-26 noyabr 2010, Bakı.

7. F.e.n. Cümşüdlü R. Mərakeş ədəbiyyatı haqqında. – «Mərakeş mədəniyyəti dünya sivilizasiyaları kontekstində» mövzusunda beynəlxalq konfrans, Bakı, 9 oktyabr, 2010. 

8. F.e.n. S.Şıxiyeva. Füzulinin türkcə şerlərində təriqətlə əlaqənin təzahürləri. – «Yunus Əmrədən Məhəmməd Füzuliyə insan sevgisi» mövzusunda beynəlxalq simpozium, Bakı, 10 iyun, 2010

9. F.e.d. Ş.Əlibəyli. Poetik mətnin struktur-semantik təşkilində təkrarın rolu. – Nizami Gəncəvi adına Milli Ədəbiyyat Muzeyinin 70 illiyi yubileyi münasibəti ilə keçirilən beynəlxalq konfrans, Bakı,  29-30 noyabr, 2010.

10. Fəl.e.n. R.Rzayeva. Postmodernin dialoq xarakteri məsələsinə dair. – Qloballaşma şəraitində mədəniyyətlərin dialoqu: Bakı forumu (Ümummilli lider H.Əliyevin xatirəsinə həsr olunur), Bakı, 29-30 iyun, 2010.

11. Fəl.e.n. L.Məlikova. Yeni dinlər əsasında mədəniyyətlərin dini dialoq yaratmaq cəhdinin tənqidi qiymətləndirilməsi. – Qloballaşma şəraitində mədəniyyətlərin dialoqu: Bakı forumu (Ümummilli lider Heydər Əliyevin xatirəsinə həsr olunur), Bakı, 29-30 iyun, 2010. 

12. F.e.n. Ə. Məmmədova. Misir ədəbiyyatı (ən yeni dövr): Reallıq və müasir baxış. – Misir mədəniyyətinə həsr olunmuş elmi konfrans, Bakı, 2010.

 13. Fəl.e.n. G.Əhmədzadə. Müasir müsəlman dünyasında islam dəyərləri. – «İslamda qadın: nailiyyətlər və problemlər» mövzusunda beynəlxalq dəyirmi masa. Bakı, 7 fevral, 2010.

14. Fəl.e.n. G.Əhmədzadə. Müsəlman ilahiyyatı və din sosiologiyasında qadın problemi. – “İslamda qadın: nailiyyətlər və problemlər» mövzusunda beynəlxalq Dəyirmi masa. Bakı, 11 noyabr, 2010.

Bunlardan əlavə akad. Z.M.Bünyadov adına Şərqşünaslıq İnstitutu tərəfindən keçiriləm «Şeyx Məhəmməd Xiyabani – 90» və «Müasir Şərqin sosial-iqtisadi inkişafı və Azərbaycan  modeli» konfranslarının hər birində İnstitut əməkdaşlarından müvafiq olaraq 5 və 26 nəfər məruzə ilə çıxış etmişlər. Beləliklə, ümumilikdə ölkə daxilində keçirilən konfrans və digər tədbirlərdə məruzə ilə çıxış edən İnstitut əməkdaşlarının sayı 45 olmuşdur.

Hesabat ilində bir çox xarici qonaqlar ilə görüşlər, xarici ölkələrdə stajkeçmələr olmuşdur:

1. 24 fevral 2010-cu il. Mərrakeşin Azərbaycandakı fövqəladə və səlahiyyətli səfiri Həssan Hamı ilə görüş keçirilmişdir. Görüş zamanı İnstitutun direktoru, millət vəkili, professor Gövhər Baxşəliyeva İnstitutda ərəbşünaslıq sahəsində aparılan tədqiqatlar barədə qonağa ümumi məlumat vermişdir. O, İnstitutda bir sıra ərəb ölkələri ilə bağlı tədqiqatların aparıldığını bildirərək, gələcəkdə Mərakeşin də bu sıraya daxil olacağına ümid etdiyini söylədi və bu istiqamətdə qarşılıqlı elmi əlaqələrin yaradılması, alimlərin elmi ezamiyyətlərinin təşkil olunması, birgə konfransların keçirilməsinin vacibliyini qeyd etdi.

2. 4 mart 2010-cu il. Liviyanın Azərbaycan Respublikasındakı fövqəladə və səlahiyyətli səfiri Saad Mustafa Mücbirlə İnstitutunda görüş zamanı İnstitutun direktoru, t.e.d., prof. G.B.Baxşəliyeva ərəbşünaslıq sahəsində görülən işlərdən söz açmış, iki ölkə alimləri arasında elmi əlaqələrin qurulması, onların qarşılıqlı elmi səfərlərinin təşkilinin bu işə çox fayda verə biləcəyini qeyd etmiş, müştərək elmi işlərin görülməsinin əhəmiyyətini vurğulamışdır. Səfir Saad Mustafa Mücbir Azərbaycanda aparılan quruculuq işlərini, Azərbaycan elminin inkişafını yüksək qiymətləndirdiyini qeyd etmişdir.

3. 20 noyabr 2010-cu il. Misirin İskəndəriyyə kitabxanasının müdiri İsmayıl Səragəldinə AMEA akad. Z.M.Bünyadov Şərqşünaslıq İnstitutunun fəxri doktoru diplomunun təqdimetmə mərasimi keçirilmişdir. İnstitutun direktoru, t.e.d., professor G.B.Baxşəliyeva İsmayıl Səragəldinə İnstitutda ərəbşünaslıq sahəsində aparılan tədqiqatlardan söz açmış və bu sahədə 40-dan artıq alimin fəaliyyət göstərdiyini qeyd etmişdir. İ.Səragəldin Şərqşünaslıq İnstitutunun dünya elminə böyük töhfələr verdiyini, bu elm ocağında 60 ildən artıq bir dövrdə çox əhəmiyyətli işlər görüldüyünü qeyd etmişdir. Tərəflər Şərqşünaslıq İnstitutu və İskəndəriyyə kitabxanası arasında əməkdaşlığın fayda verəcəyini bildirmişlər.

4. 26 noyabr 2010-cu il. Mərakeşin Azərbaycandakı fövqəladə və səlahiyyətli səfiri Həssan Hamı ilə Şərqşünaslıq İnstitutunda görüş keçirilmişdir. Səfir görüş zamanı İnstituta Mərakeşlə bağlı kitablar hədiyyə etmişdir. Həssan Hami təqdim edilən ədəbiyyat sırasında poeziyaya, nəsrə, fəlsəfəyə və digər sahələrə aid kitabların olduğunu qeyd edərək, bu kitablardan şərqşünas-alimlərin yararlana biləcəyinə ümid etdiyini bildirmişdir. İnstitutun kitabxanasına hədiyyə edilən kitablara görə Mərakeş səfirinə təşəkkürünü bildirən direktor, t.e.d., professor  G.B.Baxşəliyeva müxtəlif  mövzuları əhatə edən bu kitabların tədqiqatçılar üçün faydalı olacağını və gələcəkdə yeni-yeni elmi dissertasiyaların mövzusu olacağını bildirmişdir.

5. Bir qrup şərqşünas-alimlərimizin cari ilin 24 oktyabrdan - 8 noyabradək MƏR-ə səfərini də İnstitutun xarici əlaqələri sırasında uğurlu bir addım hesab etmək olar. Alimlərimizin bu səfərini Misir XİN-nın MDB və Şərqi Avropanın yeni müstəqillik qazanmış müsəlman ölkələri ilə əlaqələr fondu təşkil etmişdir. İnstitutun əməkdaşları Misirdə olarkən Əl-Əzhər Universiteti və Qahirə Universitetinin təşkil etdikləri elmi məclislərdə iştirak etmiş, yerli alimlərin mühazirələrini dinləmişlər. Nümayəndə heyəti “Müasir sivilizasiyada qadının rolu” adlı konfransda, eləcə də müxtəlif mövzularda dəyərmi masalarda iştirak etmişdir.

İNSTİTUTUN ƏLDƏ ETDİYİ QRANT VƏ

 DİGƏR MÜKAFATLAR

Hesabat ili qrantların alınması cəhətdən də uğurlu olmuşdur:

 1) İnstitutun direktoru f.e.d., prof G.B. Baxşəliyeva tərəfindən təqdim olunmuş “Azərbaycanın ərazi bütövlüyünü müdafiə edən orta əsərlər və yeni dövr xəritələrinin Misir kitabxanalarında axtarışı və surətlərinin ölkəmizə gətirilməsi” layihəsi Azərbaycan Respublikası  Prezidenti yanında Elmin İnkişafı Fondunun 2010-cu il üçün elan etdiyi I qrant layihələri müsabiqəsindən uğurla keçmişdir. 

2) İnstitutun elmi işlər üzrə direktor müavini t.e.n. Ş.Mustafayev YUNESKO-nun Mərkəzi Asiya Araşdırmaları İnstitutunun direktoru kimi öz fəaliyyətini davam etdirmişdir.

3)İnstitutun Gənc Alimlər Şurasının sədri, fəl.e.n. R.Rzayeva Müstəqil Dövlətlər Birliyi üzv ölkələrinin Dövlətlərarası Humanitar Əməkdaşlıq Fondu və Humanitar Əməkdaşlıq üzrə Şurasının təsdiq etdiyi və 2010-cu ildə Müstəqil Dövlətlər Birliyi üzv ölkələrinin gənc alimləri arasında keçirilən “Debütlər birliyi” beynəlxalq müsabiqəsində “Humanitar və ictimai elmlər” nominasiyasında Laureat (3-cü mükafat) olmuşdur.

4) İnstitutun “Ərəb filologiyası” şöbəsinin b.e.i, f.e.n.  R.Cümşüdlü cari ilin oktyabr ayında Ailə, Qadın və Uşaq problemləri üzrə Dövlət Komitəsi tərəfindən keçirilən görkəmli şərqşünas-alim Aida İmanquliyevanın xatirəsinə həsr olunmuş Ərəb filologiyası sahəsində ən yaxşı elmi-tədqiqat işlərinin müsabiqəsində müsabiqənin qalibi olmuşdur.

İNSTİTUTUN KEÇİRDİYİ TƏDBİRLƏR

1) 20 Yanvar faciəsinin 20-ci ildönümünə həsr olunmuş tədbir

Yanvarın 18-də AMEA akademik Ziya Bünyadov adına Şərqşünaslıq İnstitutunda 20 Yanvar şəhidlərinin anma mərasimi keçirilmişdir. Tədbirdə Şərqşünaslıq İnstitutunun direktoru, filologiya elmləri doktoru, professor Gövhər Baxşəliyeva, institutun “Ərəb filologiyası” şöbəsinin müdiri, filologiya elmləri doktoru Vilayət Cəfərov, iqtisad elmləri namizədi Əkrəm Rəhimli, “Din və ictimai fikir” şöbəsinin müdiri, fəlsəfə elmləri namizədi Esmeralda Həsənova çıxış etmişlər.

2) Xocalı şəhidlərinin xatirəsinə həsr edilmiş anım mərasimi

Fevralın 24-də AMEA akademik Ziya Bünyadov adına Şərqşünaslıq İnstitutunda Xocalı soyqırımının qurbanları yad edilmişdir. 

Tədbirdə Şərqşünaslıq İnstitutunun direktoru, millət vəkili, professor Gövhər Baxşəliyeva, institut əməkdaşlarından filologiya elmləri namizədi Cabbar Cəlilov, iqtisad elmləri namizədi Əkrəm Rəhimli, tarix elmləri doktoru Solmaz Rüstəmova-Tohidi və başqaları çıxış etdilər.

3) “Müasir Şərqin sosial-iqtisadi inkişafı və Azərbaycan modeli” mövzusuna elmi konfrans

Mart ayının 17-18-də AMEA akademik Ziya Bünyadov adına Şərqşünaslıq İnstitutunun təşkil etdiyi “Müasir Şərqin sosial-iqtisadi inkişafı və Azərbaycan modeli” adlı ümumrespublika elmi-nəzəri konfrans keçirilmişdir.  AMEA Rəyasət Heyətinin binasında keçirilmiş plenar iclasda millət vəkili, AMEA Şərqşünaslıq İnstitutunun direktoru, filologiya elmləri doktoru, professor Gövhər Baxşəliyeva şərqşünaslıq elminin çox geniş profilli olduğunu qeyd edərək, bu sahədə klassik dövrlə bağlı tədqiqatlarla yanaşı, Şərq ölkələrinin müasir inkişafının, sosial-iqtisadi və mədəni həyatının araşdırıldığını da söyləmişdir.

Ölkəmizin müstəqilliyinin ilk illərində siyasi, sosial-iqtisadi böhran içində olduğunu xatırladan G.Baxşəliyeva, ümummilli lider Heydər Əliyevin qayıdışından sonra bütün bu hallara son qoyulduğunu, siyasi sabitliyin yarandığını, iqtisadi inkişaf üçün mühit yaradıldığını qeyd etmişdir. Bu gün Azərbaycan Prezident İlham Əliyevin rəhbərliyi altında əldə etdiyi iqtisadi uğurlarla dünya ölkələrinə bir nümunədir. Daha sonra  öz işini  İnstitutda“ Müasir Şərqin sosial-iqtisadi inkişafı və Azərbaycanın inkişaf modeli” ,“Qloballaşma və Şərq ölkələrinin sosial-siyasi inkişafı”, “Qloballaşma və Şərq ölkələrinin iqtisadi inkişafı” kimi bölmələrdə davam etdirən konfransda “Azərbaycanda rəqabət qabiliyyətli inkişaf modelinin formalaşmasında dövlətin rolu “, “Müasir Türkiyədə ictimai-siyasi vəziyyət, millətçilik və islam”, “Ümumdünya sosial-mədəni prosesi ilə müasir Azərbaycanda ictimai-dini vəziyyət arasında qarşılıqlı əlaqə” və s. kimi aktuallığı ilə seçilən mövzularda məruzələr dinlənilmiş, praktik baxımdan da maraq doğura biləcək müzakirələr aparılmışdır. 

4) “Əhməd Zəki Vəlidi Toğan – 120” mövzusunda beynəlxalq elmi konfrans
Müasir türk tarixşünaslığının banilərindən biri sayılan görkəmli başqırd professoru Əhməd Zəki Vəlidi Toğanın 120 illik yubileyinə həsr olunmuş tədbirlər çərçivəsində aprel ayının 30-da Bakıda AMEA akad. Z.M.Bünyadov adına Şərqşünaslıq İnstitutu, Azərbaycan Milli Kitabxanası, TÜRKSOY və Azərbaycan Respublikası Mədəniyyət və Turizm Nazirliyinin təşkilatçılığı ilə beynəlxalq elmi konfrans keçirilmişdir.

AMEA akad. Z.M.Bünyadov adına Şərqşünaslıq İnstitutunun direktoru, filologiya elmləri doktoru, professor Gövhər Baxşəliyeva konfransda «Prof.Dr. Əhməd Zəki Validi Toğanın həyatı və elmi fəaliyyəti» mövzusunda geniş məruzə etmişdir. TÜRKSOY-un baş katibinin müavini Firat Pustas 17 illik fəaliyyəti olan bu təşkilatın 2010-cu ili Toğan ili elan etmək qərarını ötən il məhz Bakıda verdiyini bildirdi. Türkiyə Milli Kitabxanasının direktoru Tuncel Acar «Əhməd Zəki Validi Toğanın həyatı və fikri mücadiləsi» mövzusunda məruzə etmişdir. Onun tarixdə qoyduğu izlərin əbədiliyini, tarix elmində yaratdığı əsərlərin ölümsüzlüyünü qeyd edən T.Acar, Toğanın türkə aid bütün dəyərləri öyrənmək və öyrətmək istəyən qəhrəman alim olduğunu söylədi AMEA akad. Z.M.Bünyadov adına Şərqşünaslıq İnstitutunun elmi işçisi Mirzə Ənsərli «Prof. Dr. Əhməd Zəki Validi Toğanın həyatı və elmi fəaliyyətinin Azərbaycanda öyrənilməsi» adlı məruzə ilə çıxış etmişlər. Tədbirdə həmçinin AMEA-nın müxbir üzvü Tofiq Hacıyev, Qazaxıstanın Tarix və etnoqrafiya İnstitutunun əməkdaşı tarix elmləri namizədi Altun Ualtayeva, Əhməd Zəki Validi Toğan adına Başqırdıstan Milli Kitabxanasının  Əlyazmalar və nadir kitablar şöbəsinin müdiri İldar Kireyev, AMEA akademik Z.Bünyadov adına şərqşünaslıq İnstitutunun əməkdaşları, tarix elmləri doktoru Solmaz Rüstəmova-Tohidi və tarix elmləri namizədi Bəşarət Bəşirova Əhməd Zəki Validi Toğan barəsində nitq söyləmişlər.

     5) “Şeyx Məhəmməd Xiyabani hərəkatı-90” mövzusunda elmi konfrans

   Azərbaycan xalqının böyük oğlu Şeyx Məhəmməd Xiyabaninin adı ilə bağlı olan “Xiyabani Hərəkatı”nın 90 illiyi münasibətilə iyunun 9-da AMEA akademik Ziya Bünyadov adına Şərqşünaslıq İnstitutunda “Şeyx Məhəmməd Xiyabani hərəkatı-90” mövzusunda elmi konfrans keçirilmişdir. İnstitutun direktoru, millət vəkili, filologiya elmləri doktoru, professor Gövhər Baxşəliyeva öz məruzəsində 1920-ci ildə Şeyx Məhəmməd Xiyabaninin  rəhbərliyi altında baş vermiş xalq hərəkatından, Azərbaycan Demokratik Partiyası və partiyada Xiyabaninin fəaliyyətindən, onun məqsəd və hədəfindən söhbət açdıqdan sonra Xiyabani şəxsiyyətinin ruhaniliklə yanaşı inqilabi-demokratik, böyük, mütəfəkkir və vətənpərvər cəhətləri üzərində dayandı və bu keyfiyyətlərin hərəkatın baş verməsinə və gedişinə göstərdiyi təsiri şərh etmişdir. Şərqşünaslıq İnstitutunun aparıcı elmi işçisi,  i.e.n. Əkrəm Rəhimli «Şeyx Məhəmməd Xiyabani hərəkatı və onun Güney Azərbaycanın azadlıq hərəkatında yeri» mövzusunda məruzə etmişdir. Ə.Rəhimli bildirdi ki, 1920-ci ilin aprelində başlayıb həmin ilin sentyabrında məğlub edilməsinə baxmayaraq, Xiyabani hərəkatı Güney Azərbaycanda milli-azadlıq hərəkatının və demokratik mübarizənin gələcəyi üçün şanlı iz və ibrət dərsləri qoyub getmişdir.

6) F.e.d., prof. M.Kazımovun çap etdirdiyi «Əsrar ət-touhid fi məqamat əş-Şeyx Əbu Səid» kitabının təqdimat mərasimi

Aprel ayının 2-də keçirilən təqdimat mərasimində f.e.d., prof. M.Kazımov tərəfindən fars dilindən rus dilinə tərcümə edilərək, ön söz və şərhlərlə çap edilmiş XII əsrdə yaşamış Məhəmməd İbn Monəvvərin qələminə məxsus «Əsrar ət-touhid fi məqamat Əş-şeyx Əbu Səid» kitabının orta əsrlər farsdilli sufi ədəbiyyatının parlaq nümunələrindən biri olduğu qeyd olundu. Çıxış edənlər f.e.d., prof. M.Kazımovun Şərq ədəbiyyatı sahəsində digər tədqiqatlarından da söz açdılar və eyni zamanda bu əsərin böyük mədəni-ictimai, ideya dəyəri olduğunu qeyd etdilər. Təqdimat zamanı son zamanlar sufizmlə bağlı ikinci dərəcəli, təhrif olunmuş mənbələr əsasında aparılan tədqiqatların zahiri bolluq yaratdığı, ciddi tədqiqatlarla əlaqədar boşluğun isə məhz təqdim olunan kitab vasitəsilə doldurulduğu vurğulandı. Sonda farsdilli sufi ədəbiyyatının ən parlaq nümunələrindən olan «Əsrar ət-tohid fi məqamat Əş-şeyx Əbu Səid» əsərinin əhəmiyyətindən danışan professor M.Kazımov, Hindistandan Suriyayadək əraziləri əhatə edən bu kitabda Azərbaycanla bağlı coğrafi adlara rast gəlindiyini, görkəmli şəxslərimizin də adlarının çəkildiyini göstərdi, sufizmlə bağlı olan bu əsərin elmdə dini, tarixi və ədəbi layları əks etdirdiyini söylədi və tədbir iştirakçılarına öz təşəkkürünü bildirdi.

7) Rumıniyanın Babeş-Bolyai Universiteti ilə birgə elmi konfrans

Cari ilin iyun ayının 17-18-də Rumiyanın Kluj-Naboka şəhərində «Şərq və Qərb arasında dialoq» mövzusunda keçirilən konfransı AMEA akademik Ziya Bünyadov adına Şərqşünaslıq İnstitutu həmin şəhərdə yerləşən Babeş-Bolyai Universitetinin Türkologiya və Mərkəzi Asiya Tədqiqatları İnstitutu ilə birgə təşkil etmişdi. Konfransda Azərbaycan və Rumıniya alimlərindən başqa Türkiyə, Moldova və Yunanıstandan nümayəndələri də iştirak etmişlər. Professor G.Baxşəliyeva konfransda «Sivilizasiyalararası dialoq prosesində mədəni sintez problemi» mövzusunda məruzə etmişdir. Konfransda İnstitut əməkdaşlarından f.e.d. V.A.Cəfərov, f.e.n. L.Əliyeva da məruzələrlə çıxış etmişlər. Konfrans çərçivəsində Heydər Əliyev Fondunun təşəbbüsü ilə AMEA Şərqşünaslıq İnstitutu və Babeş-Bolyai Universitetinin Türkologiya və Mərkəzi Asiya Tədqiqatları İnstitutu arasında əməkdaşlıq haqqında memorandum imzalanmışdır.
8) “Şərq xalqlarının Bakı qurultayı - 1920: tarix və reallıqlar” mövzusunda beynəlxalq elmi konfrans

Noyabr ayının 23-24-də Şərqşünaslıq İnstitutu və Niderlandın Beynəlxalq Sosial Tarix İnstitutunun birgə təşkilatçılığı ilə keçirilmiş “Şərq xalqların Bakı qurultayı - 1920: tarix və reallıqlar” adlı beynəlxalq elmi konfransda Azərbaycan, Niderland, Rusiya, Böyük Britaniya, Almaniya, Yaponiya, İran, Türkiyə, Özbəkistan və Gürcüstandan alimlər iştirak etmişlər. Plenar iclasda çıxış edən İnstitutun direktoru, professor G.Baxşəliyeva 90 il əvvəl baş tutmuş Şərq xalqlarının Bakı qurultayının bu xalqların milli oyanış, azadlıq hərəkatında çox vacib rol oynadığını və bu qurultayın materiallarını zaman-zaman yenidən araşdırmağa ehtiyac olduğunu, hadisələrə obyektiv yanaşmanın əhəmiyyətini qeyd etdi. İki gün davam edən konfransda t.e.d. S.Rüstəmova- Tohidinin “Məlum və naməlum qurultay: Şərq xalqlarının Bakı konqresi – 1920”, prof. T.Atabəkinin “Komiternin yaxın tarixinə bir baxış: Komintern və Şərq xalqlarının Bakı qurultayı”, prof. Yavuz Aslanın “Şərq xalqlarının I Qurultayının Türkiyə baxımından əhəmiyyəti və nəticələri” və b. məruzələr böyük maraq doğurmuşdur. Konfrans iştirakçıları Şərq xalqlarının I qurultayının keçirilməsi səbəbləri, bu qurultaya müxtəlif Şərq ölkələrində münasibət, İrandakı siyasi proseslərə konfransın münasibəti və s. məsəlləri geniş təhlil etmişlər.

 9) Görkəmli şərqşünas - alim Aida İmanquliyevanın “Məqalələr və tərcümələr” kitabının təqdimat mərasimi

 Oktyabr ayının 15-də Şərqşünaslıq İnstitutu tərəfindən görkəmli şərqşünas alim Aida İmanquliyevanın “Məqalələr və tərcümələr” adlı kitabının təqdimatı keçirildi. Tədbiri giriş sözü ilə açan direktor, f.e.d., prof G.B.Baxşəliyeva qeyd etdi ki, Aida xanım əsas tədqiqatçısı sayıldığı ərəb ədəbiyyatının müxtəlif problemlərini araşdırdıb və bütün bunlar da  təqdim olunan kitabda öz əksini tapmışdır. O, Aida İmanquliyevanın ölkəmizin sərhədlərindən kənarda da ərəb məhcər ədəbiyyatının və ümumilikdə ərəb ədəbiyyatının aparıcı mütəxəssislərindən biri kimi tanındığını qeyd etmişdir. Çıxışçılar eyni zamanda belə bir fikri də vurğulamışlar ki, bu kitab gənc şərqşünaslar üçün yeni bir stimul kimi elmə yeni töhfələrin verilməsi yolunda ilham mənbəyi olacaqdır.

Qeyd olunanlarla yanaşı İnstitut əməkdaşlarından bir çoxu hesabat ilində dissertasiya işlərinin müdafiəsində opponentlik etmiş, çap edilən monoqrafiya və kitablara rəylər yazmış, f.e.d., prof. G.B.Baxşəliyeva, i.e.n. Ə.Rəhimli, f.e.n. M.Məhəmmədi, t.e.d. Rüstəmova-Tohidi, fəl.e.n. A.Əzimov, e.i. E.Məmmədov müxtəlif televiziya və radio proqramlarında aktual mövzularda çıxışlar etmişlər.

KADR HAZIRLIĞI

İnstitutda çalışan əməkdaşların sayı hal-hazırda 151 nəfərdir. Bunlardan 125 nəfər elmi əməkdaş, 56 nəfər elmlər namizədi, 13 nəfər elmlər doktoru, 8 nəfər isə professordur.

Kadr hazırlığı əsasən doktorantura və dissertantura yolu ilə həyata keçirilir. Hal-hazırda İnstitutda “Dünya ədəbiyyatı”, “Ümumi tarix”, “Dünya iqtisadiyyatı”, “Dinşünaslıq, mədəniyyətin fəlsəfəsi və “Fəlsəfə tarixi” ixtisasları üzrə 9 aspirant və 49 dissertant var. Dissertantların 42 nəfəri xarici ölkə vətəndaşı, 7 nəfər isə Azərbaycan Respublikası vətəndaşıdır.

İnstitutda hal-hazırda 10.01.03 - “Dünya ədəbiyyatı” və 10.01.02 - “Türk xalqları ədəbiyyatı” ixtisasları üzrə daimi dissertasiya şuraları fəaliyyət göstərir. Bu dissertasiya şuralarında cari ildə aşağıdakı dissertasiya müdafiələri təşkil olunmuşdur:

1. S.G.Gündoğdu. “Məhəmməd Akif Ərsoy yaradıcılığında ictimai problemlərin bədii təcəssümü”. 10.01.02- “Türk xalqları ədəbiyyatı” ixtisası üzrə 06 yanvar 2010-cu il

2. Ş.S.Salmanova (BDU-nun dissertantı). “Türk xalqları ədəbiyyatında sufizm və Quran (Ə.Yəsəvi və Y.Əmrə yaradıcılığı əsasında)”. 10.01.02 - “Türk xalqları ədəbiyyatı” və 09.00.13-“Dinşünaslıq mədəniyyəti fəlsəfəsi” ixtisasları üzrə. 7 aprel 2010-cu il

3. H.İ.Məmmədova (BDU-nun dissertantı). “Yaşar Kamal yaradıcılığında folklor motivlər”. 10.01.02- “Türk xalqları ədəbiyyatı” ixtisası üzrə. 29 noyabr 2010-cu il

4. R.S.Hüseynov (Əlyazmalar İnstitutun dissertantı). “Mahmud Bağı “Divanının” müqayisəli tekstoloji-filoloji tədqiqi”. 10.01.02 - “Türk xalqları ədəbiyyatı” ixtisası üzrə. 10 dekabr 2010-cu il

5. Ş.A.Abdullayeva (Əlyazmaları İnstitutunun dissertantı). “Fəridəddin Əttarın “Məntiqüt-teyr” əsəri və Azərbaycan ədəbiyyatı (“Şeyx Sənan” hekayəti əsasında)”. 10.01.03 - “Dünya ədəbiyyatı(fars ədəbiyyatı)”, 10.01.01- “Azərbaycan ədəbiyyatı” ixtisasları üzrə.

Bununla yanaşı institutda fəaliyyət göstərən 09.00.13 - “Dinşünaslıq, mədəniyyəti fəlsəfəsi” ixtisası üzrə Dissertasiya Şurasında aşağıda göstərilən əməkdaşların dissertasiya işlərinin müdafiəsi təşkil olunmuşdur:

1. E.Rəhimov. “Müasir İslamda məzhəblərarası yaxınlaşma konsepsiyaları”. 28 aprel 2010

2. E.Məmmədov. “Orta əsr İslam düşüncəsində din-fəlsəfə münasibətləri”. 15 oktyabr 2010

Bundan əlavə İnstitutun aşağıda adları göstərilən əməkdaşları digər İnstitutların nəzdində fəaliyyət göstərən Dissertasiya Şuralarında fəlsəfə doktoru (Ph. D) və elmlər doktoru dissertasiyaları müdafiə etmişlər:

1. K.Ə. Ələkbərova. “XIX əsrin sonu XX əsrin əvvəllərində Azərbaycan ədəbi dilində Osmanlı türkcəsi elementləri”. 10.02.06 - “Türk dilləri” ixtisası üzrə. AMEA Nəsimi adına Dilçilik İnstitutun  nəzdində fəaliyyət göstərən Dissertasiya Şurasında. 22 iyun 2010-cu il

2. S.M. Əhmədov. “Ərəb dilinin İraq dialekti və onun İraq-türkmən dili ilə əlaqəsi”. 10.02.12- “Sami dilləri” ixtisası üzrə. Əlyazmalar İnstitutun nəzdində fəaliyyət göstərən birdəfəlik Dissertasiya Şurasında 3 dekabr 2010-cu il

3. S.Ə.Talıblı. «İİR-nın xarici siyasətində Dağlıq Qarabağ münaqişəsi (İran-Ermənistan münasibətləri)». 07.00.03 – «Ümumi tarix» ixtisası üzrə. Tarix institutunun nəzdində fəaliyyət göstərən Dissertasiya Şurasında. 17 mart 2010-cu il.
4. A.İftixari. İİR-nın Qafqaz siyasəti. 07.00.03 – “Ümumi tarix” ixtisası üzrə. Tarix İnstitutunun nəzdində fəaliyyət göstərən Dissertasiya Şurasında.
5. D.Vəliyev. “Azərbaycanın qlobal maliyyə-iqtisadi mühitə inteqrasiyasının aktual problemləri”. 08.00.10 - “Maliyyə, pul tədavülü və kredit” və 08.00.14 - “Dünya iqtisadiyyatı” ixtisasları üzrə elmlər doktoru dissertasiyası. İqtisadiyyat İnstitutunun nəzdində fəaliyyət göstərən Dissertasiya Şurasında. 19 mart 2010-cu il

İnstitut Elmi Şurasının fəaliyyəti

Hesabat ilində İnstitut Elmi Şurasının 9 iclası keçirilmişdir. Elmi Şuranın fəaliyyətinin  əsas istiqamətləri İnstitutun 2011-ci il üçün əhatəli planının və 2011-2016-cı illər üçün nəzərdə tutulmuş planlarının müzakirəsinə, müdiriyyətlə əməkdaşlar arasında bağlanan yeni müqavilə işləri mövzularının müzakirəsinə yönəldilmişdir. Elmi Şuranın iclasında il ərzində əsasən aşağıdakı məsələlər müzakirə edilmişdir:

- İnstitutun elmi işlər üzrə direktor müavini t.e.n. Ş.Mustafayevin “XIV-XVI əsrlərdə Anadoluda etnosiyasi proseslər” adlı doktorluq dissertasiyasının müdafiəyə buraxılmaq üçün müzakirəsi;

- F.e.n. M.Məhəmmədinin “Cənubi Azərbaycan ədəbiyyatından seçmələr” adlı kitabının çap olunmaq üçün müzakirəsi

- Fəl.e.n. R.Mürsəlovun “Müasir islamdaxili proseslər” monoqrafiyasının çap olunmaq üçün müzakirəsi;

-Prof. G.Baxşəliyeva və f.e.n. Ə.Məmmədova tərəfindən tərcümə olunaraq çapa məsləhət görülmüş “Qırılmış qanadlar” kitabının çap olunmaq üçün müzakirəsi;

- C.Mirzəyeva tərəfindən tərcümə edilmiş T.Məlikzadənin “Azərbaycan I dünya müharibəsi illərində. Ciloluq faciəsi” adlı kitabının çap olunmaq üçün müzakirəsi;

- Aspirant U.Əliyevanın “XXI əsrin əvvəllərində ABŞ-CXR münasibətləri” adlı dissertasiya işinin müdafiəyə buraxılması;

- F.e.d, prof. M.Kazımovun hazırladığı “Məhəmməd ibn Monəvvərin” “Əsrar ət-touhid” əsərinin çap olunmaq üçün müzakirəsi;

- Fəl.e.n. L.Məlikovanın “Bəhailiyin qaynaqları və əsas dini fəlsəfi aspektləri” adlı monoqrafiyasının  çap olunmaq üçün müzakirəsi;

- F.e.n. R.Cümşüdlünün “Məhəmməd Füzulinin ərəbcə  bədii irsi” adlı monoqrafiyasının çap olunmaq üçün müzakirəsi;

- Şöbələrin yarımillik və illik hesabatları;

- İnstitutun illik plan və hesabatlarının müzakirəsi və s.

ÇATIŞMAZLIQLAR VƏ TƏKLİFLƏR

İnstitutda əməkdaşların normal şəraitdə elmi tədqiqatla məşğul olmasına mane olan bir sıra problemlər yenə də qalmaqdadır. Bunlar əsasən aşağıdakılardan ibarətdir:

-
İnstitutun yerləşdiyi sahənin məhdudluğu;

-
Kifayət qədər vəsait olmadığına görə xaricdə nəşr olunan elmi ədəbiyyatı əldə etməyin və əməkdaşları elmi ezamiyyətlərə göndərməyin qeyri-mümkün olması və s.

Çətinliklərə baxmayaraq İnstitut əməkdaşları hesabat ilində nəzərdə tutulan elmi-tədqiqat işləri yüksək səviyyədə yerinə yetirmiş, Azərbaycan şərqşünaslıq elminin inkişafına mühüm töhfələr vermiş və ölkəmizi beynəlxalq elmi məkanda layiqincə təmsil etmişlər.

Akad. Z.M.Bünyadov adına Şərqşünaslıq İnstitutunda 2010-cu ildəki elmi-tədqiqat işlərinə dair cədvəllər

